
BI KURTÎ 
Amnesty International rêzeyek xerabkarîyên li herêmên li bakurê Sûrîyê yên di bin kontrola 

Birêvebirîya Xweser de ku bi destê hêzên wan ên ewlekarîyê hatine kirin, bi dokument kirine. 

Di nav van xerabkarîyan de jicîhûwarkirina bi darê zorê, rûxandina xanîyan û desteserkirin û 

rûxandina milkan hene. Di hin bûyeran de, gund bi tevayî hatine wêrankirin, weha xuya dibe 

ku wek bersîvkirina piştevanîya serwextkirî ya rûniştîyên Ereb yan Tirkmen ji bo koma ku ji 

xwe re Dewleta Îslamî (DÎ) dibêje yan komên din ên çekdar ên ne-dewletî. 

Li bakurê Sûrîyê sê herêmên ku bi piranîya mezin Kurd in hene, li herêmê jê re Rojava 

dibêjin, ku di bin kontrola de fakto ya birêvebirîya bi navê “Birêvebirîya Xweser” de ye. Ji 

Çileyê 2014an û vir ve, Partiya Yekîtiya Demokrat (Democratic Union Party, PYD), partîyeke 

sîyasî ya Kurdên Sûrîyê serkêşîya vê birêvbirîyê kiriye.  

Ji bo vê raporê, Amnesty International li herêmên di bin kotrola Birêvebirîya Xweser a li 

Bakurê Sûrîyê de lêkolîn çêkir, li parêzgehên Hesekê û El Reqqa çûn serdana şeş navçe û 

gundan, û bi 37 takekesî re hevpeyvîn pêk anîn, ku yekser rûbirûyî xerabkarîyên bi destê 

hêzên ewlekarîyê yên Birêvebirîya Xweser  bûbûn an çavdêrîya wan kiribûn. Lêkolînvanên 

Amnesty International her weha di Tîrmeha 2015an de li Herêma Kurdistanê ya Iraqê bi 11 

takekesan re hevpeyvîn pêk anîn, ku di nav wan de endamên partîyên sîyasî yên Kurdên 

Sûrîyê ku nûnerên wan di nav Birêvebirîya Xweser de tunin, rojnamevan û karmendên NGO 

(Sazîyên Ne Hikûmetî), û dema serdana wan a Tirkîyê ya di Tebaxa 2015an de, 25 

penaberên ji herêma di bin birêvebirîya Birêvebirîya Xweser de hebûn.  

 

Amnesty International Di Tîrmeh û Tebaxa 2015an de, jicîhûwarkirina bi darê zorê ya 

rûniştîyên ji 10 gund û navçeyên li herêma di bin kontrola Birêvebirîya Xweser de lêpirsîn kir: 

navçeya Suluk û gundên li dora wê, el Xebîn (al Ghbein), Ranîn, Hemam el Tirkmen, al 

Mexat, Mela Berho û Esaylem, li gel gundên Abdi Koy û Til Fweyda li bejahîya Til Abyad û Til 

Temer, û Husênîya li bejahîya Til Hamîs di nav wan de bûn.  

 

Li Esaylem û Husênîya gundî ne tenê hatin jicîhûwarkirin, lê her weha hêzên ewlekarîyê yên 

Birêvebirîya Xweser  xanîyên rûniştîyan jî rûxandin. Amnesty International di destpêka Tebaxa 

2015an de çû serdana gundê Husênîya û dît ku ji bilî yekî, hemû xanîyên gund, ji alîyê 

Yekîneyên Parastina Gel, YPG, baskê leşkerî yê Birêvebirîya Xweser ve hatibûn rûxandin. 

Rûniştîyan got ku kêm zêde 90 xanî bûn. Rûniştîyekî ji Amnesty Intrnational re weha  got:  

 

Em li malê man… Wan [YPG] got, ‘Li malên xwe bimînin. Em ê we nerehet nekin. 

Em hatine ku we rizgar bikin [ji DÎ]. Em tenê navên mirovên ku li wan digerin 

dixwazin.’ Lê dûre nehiştin ku em kincên xwe jî ji xanîyan derxin … Em ji malên me 

derxistin û dest bi şewitandina wan kirin… Dûre bûldozer anîn û dest bi rûxandina 

xanîyan kirin … Her cara ku min hewl da ku biçim nêzîkî xênî, wan ez bi şûn ve 

dehfandim … 

Amnesty International her weha bi rûniştîyên ji Serê Kanîyê (Ras al-Ayn) û gundê Til Diyab re 

jî hevpeyvîn pêk anîn, ku gotin ku ew bi darê zorê ji alîyê YPG û Asayîşê, hêza polîs a 

Birêvebirîya Xweser ve hatine jicîhûwarkirin û ku milkên wan hatine desteserkirin an 

wêrankirin, lê belê gotin ku ew hatine hilbijartin -ne tevaya civakê. 

 

Her çend piranîya rûniştîyên ku van kirinên nehiqûqî tesîr lê kiriye Ereb û  Tirkmen jî bin, di 

hin bûyeran de, wek mînak li navçeya tevlihev, Sulukê, vegera rûniştîyên Kurd a malên xwe jî 

ji alîyê YPG û Asayîşê ve hatiye qedexekirin. Li cîhên din, wek mînak li gundê Abdi Koy, 

hejmareke piçûk a rûniştîyên Kurd jî ji alîyê YPG ve bi darê zorê hat jicîhûwarkirin. 

Lêkolînvanên Amnesty International her weha çavdêrî kirin ku rûniştîyên Ereb ûTirkmen ên li 

herêmên din ên di bin kontrola Birêvebirîya Xweser de, wek mînak li Serê Kanîyê ku bi 

piranîya mezin Ereb in, li cîhê xwe man û nehatin acizkirin. 

 

Di Îlona 2015an de, Amnesty International kurteyeke dîtîyên xwe yên amadekarîyê ji 

rayedarên Birêvbirîya Xweser re şand. Di dema vê nivîsê de Amnesty International ji 

Birêvbirîya Xweser tu bersiv nesitendibûn. 

 

Rûxandina malên sîvîlan a bi zaneyî ku di vê raporê de tê ravekirin, li gora qanûna 

mirovhezîyê ya navneteweyî, ku rûxandin an desteserkirina milkên dijberekî ji bilî pêwîstîya 

mecbûrî ya leşkerî, qedexe dike, neqanûnî ye.  

 

Qanûna mirovhezîyê ya navneteweyî her weha di dema nakokîyên ne-navneteweyî yên çekdar 

de, ji bilî ji bo ewlekarîya wan bi xwe, yan sedemên mecbûrî yên leşkerî, jicîhûwarkirina 

sîvîlan jî qedexe dike.   

Her çend Birêvebirîya Xweser îdia dike ku bi darê zorê jicîhûwarkirin a sîvîlan a ku wan kiriye 

ne keyfî bûye, ji ber ku ji ber sedemên leşkerî yan ji bo ewlehîya rûniştîyên herêmê pêwîst 

bûye, ev rapor rewşên ku tê de hêncetên weha tunebûne bi dokument dike. Amnesty 

International dihizire ku ev mînakên bi darê zorê jicîhûwarkirinê sûcên şer pêk tînin.  

 

Rewşên hinek mînakên bi darê zorê jicîhûwarkirinê ku di vê raporê de hatine bi dokument 

kirin, raber dikin ku wek bersîvkirina mirovên ku bawer kirine ku dilxwazên Dewleta Îslamî 

(DÎ) yan komên din ên çekdar in, an bi wan re girêdanên malbatî hene, an jî şik kirine ku 

endamên wan in, hatine pêkanîn. Ev yek cezakirina kolektîv pêk tîne, ku binpêkirineke 

qanûna mirovhezîyê ya navneteweyî ye. 

 

Amnesty International bang li Birêvebirîya Xweser dike ku hemû kirinên bi vî rengî rawestîne, 

bihêle ku kesên jicîhûwarkirî vegerin malên xwe, ji bo wendahîyên wan tezmînatê bide, û 

hesêb ji rayedarên berpirsên van xerabkarîyan bixwazin. 

 

Amnesty International her weha bang li dewletên ku piştevanîya Birêvebirîya Xweser dikin an 

bi wan re koordînasyonê dikin, wek ewên ku beşek ji koalîsyona şerê li dijî DÎ li Sûrîyê ne, 

dike  ku rûxandinên neqanûnî û bi darê zorê jicîhûwarkirina eşkere rûreş bikin û bi cîh bikin 

ku dayina alîkarîya leşkerî, koordînasyona leşkerî jî di nav de, xerab nayên bikaranîn û 

binpêkirinên qanûna mirovhezîyê ya navneteweyî pêk nehînin; rûxandinên neqanûnî û bi darê 

zorê ji cîh û war kirin jî di nav de. 

METODOLOJÎ 
Ev rapor li ser bingeha lêkolîna Amnesty International hatiye amadekirin, ku di Tebaxa 

2015an de li herêma bakurê Sûrîyê ya bi piranî Kurd (ku li herêmê jê re Rojava dibêjin), 

başûrê Tirkîyê û Herêma Kurdistanê ya Iraqê pêk anî.  

 

Amnesty International ji Birêvebirîya Xweser a herêma bakurê Sûrîyê ya bi piranî Kurd ku ji 

Çileyê 2014an û vir ve partîyeke sîyasî ya Kurdên Sûrîyê, Partîya Yekîtîya Demokrat (PYD) jê 

re serkêşîyê dike, destûr xwest ku li herêmên di bin kontrola wan de lêkolînê çêke û destûr 

wergirt.Lêkolînvanên Amnesty International di Tîrmeh û Tebaxa 2015an de bêyî sînorkirin li 

herêmên bala lêkolînê kişandî gerîyan, çûn serdana 14 navçe û gundên li parêzgehên el 

Hesekê û el Reqqa û bi 37 takekesên ku yekser rûbirûyî xerabkarîyê bûne yan çavdêrîya wê 

kirine re hevpeyvîn pêk anîn.Hemû hevpeyvînên bi mexdûr û şahidan re bêyî rayedarên  

birêvebirîyê û bêyî destêwerdanekê hatin pêkanîn. Her weha, lêkolînvanên Amnesty 

International nûnerên Birêvebirîya Xweser û hêzên wan ên ewlekarîyê jî dîtin ku li ser 

operasyonên wan agahîyê bixwazin.  

Lêkolînvanên Amnesty International her weha bi 11 endamên partîyên Kurdên Sûrîyê re, ku 

di Birêvebirîya Xweser  de nayên temsîlkirin, rojnamevan û karmendên NGO yên li Herêma 

Kurdistanê ya Iraqê re û dema ku li başûrê Tirkîyê bûn, di Tebaxa 2015an de bi 25 

penaberên ji herêma ku ji alîyê Birêvebirîya Xweser  ve tê birêvebirin re jî hevpeyvîn pêk anîn.  

 

Di piranîya rewşan de, navên kesên tesîrlêbûyî û şahidên di vê raporê de cîhgirtî ji bo 

parastina nasnameya wan hatine guherandin. 

 

Di Îlona 2015an de, Amnesty International kurteyeke dîtîyên xwe yên amadekarîyê raberî 

rayedarên Birêvebirîya Xweser  kir ku li ser xerabkarîyên mafên mirovan û binpêkirinên 

qanûna mirovhezîyê ya navneteweyî yên di vê raporê de dokumentkirî nêrînên wan bixwaze. 

 

Di amadekirina vê raporê de, Amnesty International her weha li materyalên wêne û vîdyo jî 

nêrî ku hin ji wan ji alîyê rûniştîyên herêmê ve hatin pêşkêşkirin û hin jî serbest peyde dibin, 

li gel wan dîmenên Satelîtî ku van çavkanîyên agahîyê li gel hesabên şahidan kontrol kirin, 

nivîsên çapemenîyê û raporên din hatin bikaranîn. 

 

Amnesty International ji her kesekî ku agahî daye yan bi awayekî din piştevanîya amadekirina 

vê raporê dike re sipas dike. 

PIŞTGEH 
Li dor 2.5 milyon mirov li her sê kantonên di bin kontrola Birêvebirîya Xweser de rûdinin, 

Afrîn,  Ain al-Arab (wek Kobanî jî tê zanîn) û Cizîr. Li gel Kurdan li van herêman komên din 

ên etnîkî jî hene, wek Ereb, Tirkmen, Suryanî û Ermenî.  

 

Hêza polîs a Birêvebirîya Xweser , Asayîş, û baskên wê yên leşkerî, Yekîneyên Parastina Gel 

(YPG) û Yekîneyên Parastina Jin (YPJ) ji bidestxistina kontrolê ya di 2013an de û vir ve li van 

herêman ewlekarîyê didomînin.  

 

Kurdên li Sûrîyê berî serhildana 2011an rûbirûyî cudagirtin û binpêkirinên mafên mirovan ên 

dem-dirêj bûn. Bikaranîna wan a ziman û çanda Kurdî hat bisînorkirin û ji mafên perwerdeya 

giştî, kardayin, tendurustî û yên din ku hemwelatîyên Sûrîyê bi kar dihanîn, bêpar hatin 

hiştin. Mafên hemwelatîtîyê û pasaportê nedan bêtir ji 120.000 Kurdan.1  

 

Hêzên hikûmeta Sûrîyê bi firehî ji pevketinên çekdar ên bi YPG û YPJ re dûr sekinîn û 

herêmên di bin kontrola birêvebirîya xweser de armanc nekirine. Lê belê hêzên YPG û YPJ li 

herêmên di bin kontrola wan de yan li derdora wan tev li nakokîyên çekdar ên bi komên 

çekdar ên ne-dewletî re bûne, ku Cebhet el-Nusra û koma ku ji xwe re dibêje Dewleta Îslamî 

(DÎ) jî di nav de ne. DÎ li herêma di bin kontrola Birêvebirîya Xweser de bûye berpirsa 

binpêkirinên girîng ên qanûna mirovhezîyê ya navneteweyî, ku sûcên şer jî di nav de ne;   

topbaranên bêyî cudakirin, êrîşên armackirî li ser sivîlan, îşkence kirin û kuştina girtîyan ku 

sîvîl û zarok jî di nav de bûne, her weha şervanên girtî, astengkirina alîkarîya rizgarkirina 

jîyanê û bi darê zorê jicîhûwarkirina girseyan. Komên çavdêr ên herêmî û çavkanîyên medyayê 

hîn ji Tîrmeha 2013an ve ji alîyê DÎ ve jicîhûwarkirina rûniştîyên Kurd a bi darê zorê, ji 

herêmên di bin kontrola wan de ku Til Abyad û derdora wê di nav de ye, bi awayekî berfireh 

rapor kirine.   

 

Di Îlona 2014an de, koalîsyoneke dewletan bi serkêşîya Dewletên Yekbûyî dest bi lêdanên 

hewayî û êrîşên din ên li ser DÎ kirin, ku herêmên li nik xaka di bin kontrola Birêvebirîya 

Xweser de jî di nav de bûn. Dema ku hêzên koalîsyona bi serkêşîya DYA alîkarîya ji van 

herêman dehfandina DÎ kir, YPG û YPJ dest pê kir ku kontrola wan têxe destê xwe. Ev rapor 

hin kirinên xerabkar ên ku van hêzan di 2015an de li van herêman kirine rave dike.2 

                                                      

1 BBC, “Sûrîye hemwelatîtî da Kurdên Hesekê”, 7 Nîsan 2011, http://www.bbc.co.uk/news/world-middle-

east-12995174 (di 29 Îlon 2015an de bi dest xistiye).  

2 Amnesty International xerabkarîyên din ên ji alîyê hêzên ewlekarîyê yên Birêvebirîya Xweser li bakurê 

Sûrîyê, ku binçavkirina keyfî, muameleya xerab û ne rewa darizandina girtîyên bi terorîzmê sûcdarkirî û 

neqanûnî wergirtina eskerên zarok di nav de ne,   berê bi dokument kirine. Wek mînak li Amnesty 

International, “Sûrîye: Binçavkirinên keyfî û darizandinên eşkere ne rewa, şerê PYD ê li dijî terorîzmê 

qirêj dike”, 7 Îlon 2015. 

http://www.bbc.co.uk/news/world-middle-east-12995174
http://www.bbc.co.uk/news/world-middle-east-12995174

BI TEVAYÎ RÛXANDINA GUNDAN  
BEJAHÎYA HUSÊNÎYA, TIL HAMÎS  

 

Hin ji 90 xanîyên ku li gundê Hesênîya hatine rûxandin. © Amnesty International 

 

Amnesty International di Tebaxa 2015an de çû serdana gundê Ereb ê Husênîya li bejahîya Til 

Hamîs. Gundîyan ji lêkolînvanên Amnesty International re got ku nêzîkî 90 xanîyên gund 

hatine rûxandin, tenê xanîyek hîn li ser lingan maye, û lêkolînvanên Amnesty International di 

dema serdana xwe de bermayên xanîyên rûxandî dîtin. Dîmenên Satelîtî yên gundê Husênîya 

ku di Hezîrana 2014an de hatin girtin û di Tîrmeha 2015an de ji alîyê Amnesty International 

ve hatin analîzkirin, dîyar dikin ku di 2014an de 225 avahî hebûn, lê di 2015an de tenê 14 

man, di salekê de kêmbûneke %98.3. Rûxandina di dîmenên Satelîtî de dîyarkirî bi 

topbarankirinan re ne hevgirtî ye, lê bêtir bi rûxandina gund re. Rûniştîyan got ku YPG di 

Sibata 2015an de rûxandin pêk anîye, gundî ajotine gundên derdorê û bajarê  Qamişloyê. 

Hin rûniştîyên Husênîya li gund man, li xwendegeheke nerûxandî rûniştin.  

Dîmena Satelîtî ya gundê Husênîya, di Hezîrana 2014an de hatiye girtin, ©CNES 2015, Belavkirin AIRBUS DS, June 

2014. 

 

 
Dîmena Satelîtî ya gundê Husênîya, di Hezîrana 2015an de hatiye girtin, dîyar dike ku hema hema tevaya gund hatiye rrûxandin.   
© CNES 2015, Belavkirin AIRBUS DS, June 2015. 

 

Rûniştîyan got ku gund di Sibata 2013an de ket bin kontrola Artêşa Azad a Sûrîyê (AAS), 

komeke çekdar. Karmendekî Ereb ê ji herêmê ji bejahîya Til Hamîs got ku YPGê berê di 

Berfanbara 2013an de li bejahîya Til Hamîs şerê AAS û komên din ên çekdar ên ne-dewletî 

kir, ku pevketina herî mezin a di navbera AAS û YPG de di Sibata 2014an de li gundê 

Husênîya pêk hat.3 Karmend got ku wê demê hejmarek komên çekdar, ku Ahrar el-Şam, Liwa’ 

                                                      

3 Hevpeyvîn li Tirkîyê, 21 Tebax 2015.  

114, Forsan el-Sunne, û komeke bi DÎ re têkilîdar zor da YPGê ku bi şûn ve vekişe. Li gora vî 

karmendî, YPGê di pevketinan de wendahîyên giran dan, 13 şervanên YPGê di şer de hatin 

kuştin, û yên din dema ku bombekerekî xwekuj êrîşî tankeke YPGê kir û hemû leşkerên tê de 

kuştin, hatin kuştin.4 Li gora rûniştîyên herêmê pevketinan rojekê dom kir.5  

 

Farah6, jineke ji herêmê, dema ku pevketinan dest pê kir li wir bû, û rûniştîyên din got ku hin 

xanîyên gund di dema pevketinên di Sibata 2014an de zirar dîtin, lê belê ew xanî dûre wê 

salê ji nuh ve hatin avakirin. Weha rave kir:  

 

Pevketinan destê sibê nêzîkî berbangê dest pê kir … tê bîra min ku hinek xanî ji ber 

pevketinan şewitîn, lê belê xwedîyên wan ew ji nuh ve ava kirin. Bi texmîna min tesîr 

li dor 20 xanîyan bû, lê belê tam nayê bîra min … Pevketinan rojekê dom kir.7  

  

Di Çileyê 2015an de, DÎ gund bi tevayî kontrol kir. Çend rûniştîyên herêmê got ku kes ji 

mirovên herêmê ne bi ser DÎ ve bû, lê belê rûniştîyekî got ku ya rastî sê zilamên ji gund bi ser 

wan ve bûn.8 DÎyê heta 20 Sibat 2015an, dema ku li gel endamên xwe yên ji herêmê ji 

herêmê vekişîyan gund kontrol kir û wê gavê YPGê kanîbû gund kontrol bikira.9 Di dema 

vekişîna DÎ de, li gora rûniştîyan li gund tu pevketin pêk nehatin.10   

 

Meryem11, dayika heft zarokan li gund dimîne, got ku çar an pênc xanî, dema ku DÎ kontrola 

gund xist destê xwe, ji alîyê wê ve hatin rûxandin, lê belê ev xanî berî ku YPG kontrolê bi dest 

bixe ji nuh ve hatibûn avakirin.  

 

Piranîya rûniştîyên Husênîya, berî ku YPG kontrola herêmê têxe bin destê xwe ji gund revîyan. 

Dema ku vegerîyan, dîtin ku xanîyên wan hatine rûxandin. Farah weha rave kir: 

 

 

 

Di nîveka Sibatê de, me bihîst ku DÎ ji bejahîya Til Hamîs vedikişe û dengê firokên 

şer ên koalîsyonê zêde bû, loma me biryar da ku derkevin biçin Qamişloyê … Berî ku 

YPG di Adara 2015an de têkevê, em derketin. Dema ku em bi şûn ve hatin, me dît 

ku malên me hatibûn rûxandin … Em nizanin ku kê kiriye, lê belê ji bilî YPGê kî li 

                                                      

4 Hevpeyvîn li Tirkîyê, 21 Tebax 2015. 

5 Rûniştîyên herêmê yên ku bi Amnesty International re peyivîn, tarîxa temam a Sibata 2014an ku 

pevketin pêk hatin, nayê bîra wan, lê belê wan bi awayekî hevgirtî got ku wê mehê pevketinan rojekê dom 

kir. 

6 Navê rastî nehatiye dayin.  

7 Hevpeyvîn li Sûrîyê, 2 Tebax 2015. 

8 Hevpeyvînên li Sûrîyê, 2 Tebax 2015. 

9 Hevpeyvîn li Tirkîyê, 21 Tebax 2015. 

10 Hevpeyvîn li Sûrîyê, 2 Tebax 2015.  

11 Navê rastî nehatiye dayin. 

vir bû?12 

 

Lêkolînvanên Amnesty International bi jineke din re peyivîn, dema ku YPGê kontrol xist destê 

xwe ew li gund bû. Wê dît ku wan li gel malên kesên din mala wê jî rûxand. Wê weha got: 

 
Em li malê man… Wan [YPG] got, ‘Li malên xwe bimînin. Em ê we aciz nekin. Em 
hatine ku we azad bikin [ji DÎ]. Em tenê navên kesên ku lêgerîna wan dikin 
dixwazin.’ Lê dûre nehiştin ku em kincên xwe jî ji xênî derxin … Em ji malên me 
derxistin û dest bi şewitandina wan kirin … Dûre bûldozer anîn û dest bi rûxandina 
xanîyan kirin … Her cara ku min hewl da ku werim nêzîkî xênî, wan ez bi şûn ve 
dehfandim … Mirovên ku hatin unîformên kesk ên kamûflajê li xwe kiribûn … Wan 
got ku wan şehîd dane, lê em jê ne berpşirs in.13 
 

Birayê wê ji Amnesty International re got ku YPG gundî bi piştevanîya DÎ sûcdar kirin û got ku 
di dema pevketinên li gund di Sibata 2014an de 90 şervanên wan hatine kuştin, û dûre wan 
wek bersîvdayinê xanîyên wan şewitandin. Weha rave kir: 

 
Wan got, ‘Di pevketinên li dijî me de hun li gel DÎ bûn [di 2014an de]’, lê belê li vî 
gundî yek mirov jî li mala xwe nema… Em di destpêka pevketinan de revîyan … 
Dema ku YPG hat [piştî ku herêm xist bin kontrola xwe] em li vir bûn û wan em ji 
malên me kaş kirin derve û dest bi şewitandina xanîyan kirin. Piştî ku agir bi wan 
xistin… bûldozer anîn û YPG dest bi rûxandina wan kir. Heta ku tevaya gund wêran 
bû, xanî yek bi yek rûxandin … Em tezmînatê û ji nuh ve avakirina xanîyên xwe 
dixwazin… Îmkanên me tunin ku ji nuh ve ava bikin… Nuha em li gundan belav 
bûne, elektrîk an ava me tuneye … Wan got ku li gund 90 şehîd dane, lê belê 
têkilîya me bi wê re tuneye. Di navbera DÎ û YPG de pevketin hebûn, lê çi têkilîya 
me pê re heye? Malbatek jî li gund nema [dema pevketinan]… Gundîyek jî nehat 
kuştin, ji ber ku dema pevketinan li vir gundî tunebûn.14 

 
Hemû rûniştîyên ku bi Amnesty International re peyivîn got ku ji bo malên wan ên wêrankirî ji 
wan re tezmînat nehatiye dayin. Ne jî xanîyên alternatîv an îmkanên ji nuh ve avakirinê dane 
wan. 
 

GUNDÊN LI BAŞÛRÊ SULUK  
 

Di 14 Hezîran 2015an de, hêzên YPGê navçeya Suluk, 20km li başûrê Til Abyad, li gel çend 

gundên li derdora wê bi dest xistin. Herêm berê di bin kontrola DÎ de bû. Rûniştîyên çend 

gundên nêzîkî Sulukê, li gel gundên din ên li dor 35 km li başûrê Sulukê, ji Amnesty 

International re got ku YPGê operasyonên mezin ên rûxandinê pêk anîne, tevaya gundan an 

piranîya xanîyên van gundan wêran kirine.  

 

                                                      

12 Hevpeyvîn li Sûrîyê, 2 Tebax 2015.  

13 Hevpeyvîn li Sûrîyê, 2 Tebax 2015. 

14 Hevpeyvîn li Sûrîyê, 2 Tebax 2015. 

Li gundê Esaylem, 35km başûrê Suluk, Salman15, rûniştîyekî herêmê ji Amnesty International 
re got ku YPGê 100 ji 103 xanîyan rûxandine. Şervanên YPGê di 22 Hezîran 2015an de 
ketine gund û ji gundîyan xwestine ku terk bikin, ji wan re gumanên ji bo ewlekarîya wan 
gotine.16 Ji rûniştîyan re hatiye gotin ku kanin di sê rojan de vegerin gund, lê belê li şûna wê 
xanîyên wan hatine rûxandin. Di ravekirina ji cîh û war kirin û rûxandinê de, Salman weha 
got:  
 

Roja çaran a Remezanê [21 Hezîran] li dor 25-30 leşkerên YPGê hatin gundê me û 
wan ji me xwest ku em ji bo ewlekarîya xwe jê biçin. Me kanîbû hin hûrmûrên xwe bi 
xwe re bibirana. Wê demê, baregeha herî nêzîkî gundê me ya DÎ 17km dûr bû. YPGê 
unîformên kamûflajê yên leşkerî li xwe kiribûn û alayên wan ji erebên wan li ba 
dibûn. Ji me re gotin ku em kanîbûn di sê rojan de vegerîyana, loma me biryar da ku 
li zevîyên 3km dûrî gund bimînin. Min kanîbû gund bi zelalî bidîta. Em 12 rojan li 
zevîyan man, ji ber ku ji me re gotin ku ji ber sedema ku wan  berê gotiye nahêlin 
em vegerin. Piştî wê, bi Dî re pevketinan dest pê kir. DÎ ket gund, lê belê pevketinan 
tenê rojekê dom kir. Me teqînên çekan dibihîstin. DÎ vekişîya. Yek ji me çû ku ji wan 
bipirse ka em kanin vegerin an na, lê belê wan got, na … Rojekê, piştî ku pevketin 
bi dawî bûn, min dît ku bûldozereke bi alaya zer [YPG]  li ser hat Esaylemê û xanî 
rûxandin … Tenê sê xanîyên li gund nehatin rûxandin. Em nizanin çima. Mala min 
hat wêrankirin... [Fermandarekî ji YPGê] israr kir ku em terk bikin … Em jê çûn 
tirkîyê, ji ber ku cîhekî me yê din tunebû ku em biçûnayê … Me xanî ji PYDê 
nexwestin û wan jî pêşniyar nekir.17  
 

Salman ji Amnesty International re got ku serê sibeha roja rûxandinê, dengê teqînekê hatê, 
dibe ku bombeke erebeyekê be, û her çend ne zelal bû ku bomba erebê şervanên YPGê 
kuştin an na, wî got ku ew bawer dike ku rûxandin bersîvkirina bombê bû.  

                                                      

15 Navê rastî nehatiye dayin. 

16 Hevpeyvîna bi Telefonê 19 Tebax 2015.  

17 Hevpeyvîna bi Telefonê, 19 Tebax 2015.  

BI DARÊ ZORÊ JICÎHÛWARKIRINA  
TEVAYA GUNDAN  
 

Amnesty International li ser bi darê zorê jicîhûwarkirina rûniştîyên heşt gundên din ên li 

herêmên di bin kontrola Birêvebirîya Xweser de agahî da hev. Lêkolînvanên Amnesty 

International çûn serdana çar ji van navçe û gundan ku rûniştî jê hatine derxistin, bi 

hejmarek rûniştî re peyivîn. 

 

GUNDÊN LI BAŞÛRÊ SULUK 
 

Lêkolînvanên Amnesty International di 30 û 31ê Tîrmehê de çûn serdana navçeya Suluk û 

gundên li dora wê, bi hejmarek rûniştîyên herêmê re hevpeyvîn çêkirin. Amnesty International 

her weha bi rûniştîyekî re jî hevpeyvîn çêkir, ku ji gundekî din ê başûrê Suluk bû û bi darê 

zorê ji cîhê xwe hatibû derxistin. Herêma ku ji Hezîrana 2013an heta 14 Hezîran 2015an di 

destê DÎ de bû, wê gavê di bin kontrola Birêvebirîya Xweser de bû û ji alîyê şervanên YPGê ve 

hatibû ewlekirin. Li gora Ciwan Îbrahîmê Dîrektorê Asayîşê, di 1ê Tebaxê de, enîya herî nêzîkî 

Suluk 7 km dûr bû, li parêzgeha el-Reqqa li Tirwazîyayê.18  

 

Rêya ku di navbera her du gundên li başûrê Suluk, Ranîn û Hemam el-Tirkmen de ku 

lêkolînvanên Amnesty International tê re çûn, bi astengên rê hatibû blokekirin. Rûniştîyên vir 

û rûniştîyekî din ji gundekî cîran, el-Mexat, bi awayekî hevgirtî rave kir ku çawa ji alîyê 

şervanên ku bawer dikir ku endamên YPGê bûn, bi darê zorê hatibûn derxistin. Wan îdia kir 

ku teva ku sîvîl bûn û teva ku gundên wan ne cîhên pevketinan bûn, ji enîya şer dûr bûn û tê 

de pêwengên teqînek ên çêkirî (PTÇ) tunebûn jî, zor dan wan ku derkevin. Gundîyan ji  

Amnesty International re got ku ew bawer dikin ku ji ber ku hin gundî endamên DÎ bûne, yan 

piştevanîya DÎ kirine, bi awayekî kolektîv dihatin cezakirin.  

 

Li gundê al-Ghbein (el-Xebîn), ku Amnesty International kanîbû biçûya serdanê, rûniştîyên 

herêmê ji lêkolînvanan re got ku şervanên YPGê bi rêzdarî dihatin gund û ji wan re digot ku 

divîya ji herêmê derketina, lê cîhekî wan ê din tunebû ku biçûnayê. Wan jî got ku li herêmê 

tu gefên ewlekarîyê yên berbiçav ku ji bo ewlekarîya wan derketina wan pêwîst bikirana 

tunebûn, û wan tevlêbûna DÎ yan komên din ên çekdar înkar kir.  

 

Marwan19, 30, karkerekî rojane yê bavê heft zarokan, ji Amnesty International re got ku di 

                                                      

18 Hevpeyvîn li Sûrîyê, 1 Tebax 2015.  

19 Navê rastî nehatiye dayin. 

dawîya Tîrmeha 2015an de wan zor dayê ku gundê xwe biterikîne.20 Ranîn gundekî piçûk e, li 

herêmeke bi piranî bi ser çandinîyê ve ye ku rûniştî dibêjin piranîya wan karên gavanîyê, 

cotkarîyê û yên dest dikin. Dema ku lêkolînvanên Amnesty International bi wî re peyivîn, 

Marwan got ku ew çar roj bûn ku li gundekî nêzîk li xanîyekî  terkkirî yê mirovekî xwe dima. 

Wî rave kir ku ew di derengê Tîrmehê de li gel hemû rûniştîyên din ên gund, li dor 50 malan, 

ji alîyê şervanên YPGê ve bi darê zorê ji Ranîn hatin derxistin. Wî got ku şervanên  YPGê  yên 

ku Kurd bûn û unîformên kesk ên kamûflajê li xwe kiribûn û bi Erebî û Kurdî dipeyivîn, ew û 

gundîyên din bi piştevanîya DÎ sûcdar kirin; wî got ku wan gef xwar ku heke li gund bimînin 

wê bera wan din. Wî got ku ew bawer dike ku YPGê zanîbû ku kîjan gundî bi rastî bi ser DÎ ve 

bûn, lê belê teva vê jî wan tevaya gund ceza kir. Weha rave kir: 

 

Çar-pênc zilam [ên YPGê] hatin gund … Cara yekem li dor 15 roj berê hatin xênî 

[berî ku hevpeyvîn pêk were, li dor 15ê Tîrmehê]. Wan got, ‘Divê hun biçin’, û em bi 

DÎ bûnê sûcdar kirin. Em hemû sîvîl in û em naxwazin terka malên xwe bikin, lê 

belê wan em bi DÎ bûnê sûcdar kir û got ku divîya em biçûna. Wan got ku divîya em 

di du seetan de biçûna yan tiştekî xerab ê biqewimîya … Du yan sê rojên din, dîsa 

hatin û dîsa gotin, ‘Divê hun biçin’, lê em neçûn. Me got, ‘Divê em biçin ku?’… DÎ li 

wir e [ber bi başûr ve], em nikanin biçin Tirkîyê, û bi me re zarok hene. Av tuneye… 

Dîsa hatin û gotin ku divê em herin… Wan got, ‘Heke em di vegera xwe de we 

bibînin, em ê bera we din … Divê hun di nav 24 seetan de bar bikin, an na em ê 

bera we din.’Kesek nema... [Dema ku YPG hat mala min] Min nasnameya xwe da 

wan. Li nik wan navên mirovên ku bi DÎ re dixebitin hene; hinek mirov [ên ji gund] 

bi DÎ re bûn, lê ne em. Çima divê em ji ber wan biçin? Li gund bêtir ji 50 xanîyan 

hene, lê tenê sê-çar mal bi DÎ re bûn.21  

 

 

Sabah22, jineke zewicî bi şeş zarokan, li nik malbata xwe ya li Ranînê dimîne, li wir mêrê wê 

karên çandinîyê dike, got ku li dor 4 Tîrmeh 2015an, çar-pênc zilamên bi çek û unîformên 

kesk ên kamûflajkirî hatin mala wan û got ku  gund herêmeke leşkerî ye û ku êdî nikanin li 

wir bimînin.23 Weha rave kir: 

 

Wan got ku cîhekî leşkerî ye, lê belê tu pevketin û tu pêwengên teqînek ên çêkirî 

tunebûn. Ketin mala min û lê gerîyan [lê belê li wir tiştek tunebû]. Wan ji me re got, 

biçin, ku em êdî nikanin li wir bimînin, lê belê me got cîhekî me tuneye ku em 

herinê. Wan got, ‘Ew pirsgirêka we ye…’ [Piştî wê] hefteyek an li dor wê berî ku em 

biçin, hema hema heroj hatin. Cara dawî, wan got ku divîya di nav du seetan de me 

terk bikira. Bi dîtina min, piştî wê her kes çû.24  

 

                                                      

20 Hevpeyvîn li Sûrîyê, 30 Tîrmeh 2015. 

21 Hevpeyvîn li Sûrîyê, 30 Tîrmeh 2015. 

22 Navê rastî nehatiye dayin. 

23 Hevpeyvîn li Sûrîyê, 31 Tîrmeh 2015. 

24 Hevpeyvîn li Sûrîyê, 31 Tîrmeh 2015. 

Sabah ji Amnesty International re got ku derengê Tîrmehê terka gund kirine. Rûniştîyekî 

sêyem ê Ranînê, Safwan25, ku li gundekî nêzîk ê ku demkî lê dima ji Amnesty International re 

peyivî û got ku zor dan wî jî ku terka mala xwe bike. Wî weha got, “Wan ji me re got ku divîya 

em biçûna, an na wan ê ji koalîsyona DYA re bigota ku em terorîst in û firokên wan ê li me û 

malbatên me bixistina”. “Me terk kir ku em ji segvan û firokên wan bifilitin … Li Ranînê hin 

mirov bi DÎ re bûn, gelek gelek pirsgirêk hebûn, lê belê tu têkilîya me bi tiştekî re tunebû.”26  

 

Li gundê nêzîkî Hemam el-Tirkmen, rûniştî ji alîyê YPGê ve li xwendegeha herêmê hatin 

komkirin û ji wan re hat gotin ku divê ew herêmê terk bikin. 

 

Ketina Hemam el Tirkmen bi astengeke ji alîyê Birêvebirîya Xweser ve bicîhkirî hatiye blokkirin, 30 Tîrmeh 2015. © Amnesty 

International 

 
 

                                                      

25 Navê rastî nehatiye dayin. 

26 Hevpeyvîn li Sûrîyê, 31 Tîrmeh 2015. 

Farid27, rûniştîyekî ku wek karkerê rojane dixebite, û dema ku gundî hatin dûrxistin li wir bû, 
ji Amnesty International re got ku li gund li gel 10 malbatên Kurd, li dor 1.400 malbatên 
Tirkmen hene.28 Rûniştîyekî duyem, Wael,29 35, karkerekî dest, got ku li gund li dor 1,000 
malan hebûne. Farid got ku di 2012an de, AAS kontrola gund xist destê xwe, ku di 2013an 
de Cebhet el-Nusra tev li wan bû, û ku di 2014an de DÎ ji wan sitend. Wî got ku piştî ku DÎ 
xist destê xwe hinek zarok tev li DÎ bûn, lê belê dema ku gund ji destê wan ket destê YPGê, 
ev rûniştî teva DÎ çûn.30 Piştî ku YPGê di 15ê Hezîranê de gund xist destê xwe, erebeyeke 
bombebarkirî 4km dûrî Hemam el-Tirkmen li kontrolgeha Damîşlîyê sê şervanên YPGê kuştin. 
Roja piştî wê li gund di navbera YPGê û DÎ de hinek pevketin çêbûn, dûre DÎ bi şûn ve hat 
dehfandin. Erebeyeke bombebarkirî ya duyem di 18ê Hezîranê de li kontrolgeheke YPGê ya li 
klînîka tendurustîyê ya gund teqîya û şervanekî YPGê kuşt û sîvîlek jî birîndar kir, û sê roj 
piştî wê DÎ li nêzîkî klînîkê gule bera şervanekî duyem ê YPGê da û ew kuşt.31 Piştî mirina vî 
şervanî, ji alîyê YPGê ve ji rûniştîyan re hat gotin ku divîya terka gund bikirana. Farid rave kir: 
 

Piştî mirina leşker, YPGê hemû mirovên li gund civandin û em birin xwendegehê. Di 
wê navberê de li malan lêgerîn pêk anîn û dûre gotin ku divîya me tavilê terka gund 
bikira. Hema hema dema me ya hevdana hûrmûran jî tunebû. Me pirsî ji bo çi qas 
demê, lê belê wan zelal nekir. Em çûn zevîyan. Em meh û nîvekê li zevîyan man û 
dûre em çûn. Hin li Sûrîyê man û yên din çûn Tirkîyê.32 

 
Hassan33, 35 salî, rûniştîyekî din ê Hemam el-Tirkmen ku wek cotkar dixebite, ji Amnesty 
International re got ku dema ku YPGê hişyarî da rûniştîyan ku divîya terk bikirana, 24 seet 
dema wan hebû ku biçin. “Bi lêdanên firokên DYA gef li me xwarin, wan got ku heke em 
neçûna, wan ê ji DYAyê re bigota ku em DÎ bûn … lê belê mirovên ji gund ên ku bi DÎ re bûn, 
ji xwe bi DÎ re çûbûn.”34 
 
Wael, got ku ew û rûniştîyên din tênegîhane ku çima zor dane wan ku terk bikin. “Rûniştîyan 
di bin destê DÎ de terk nekir... Li Hemam elTirkmen tu pêwengên teqînek ên çêkirî tunin … 
Rûniştîyan nizanîbûn ku çima ji me tê xwestin ku em biçin. Wê gavê tu şer tunebû.”35 
 
Piştî bazarên dûdirêj, Farid rave kir ku % 50ê rûniştîyan dawîyê di 17 Tebax 2015an de 
destûr sitendin ku vegerin malê. Wî got, “Wan got ku heke em ji wan re bibêjin ku kê 
piştevanîya DÎ kir, em ê kanibin vegerin”.36  
 

                                                      

27 Navê rastî nehatiye dayin. 

28 Hevpeyvîn li Turkey, 20 Tebax 2015. 

29 Navê rastî nehatiye dayin. 

30 Hevpeyvîn li Turkey, 20 Tebax 2015. 

31 Hevpeyvîn li Turkey, 20 Tebax 2015. 

32 Hevpeyvîn li Turkey, 20 Tebax 2015. 

33 Navê rastî nehatiye dayin. 

34 Hevpeyvîn li Tirkîye, 19 Tebax 2015. 

35 Hevpeyvîn li Tirkîye, 20 Tebax 2015.  

36 Hevpeyvîn li Tirkîye, 20 Tebax 2015. 

Maha37, 44 salî, dayika çaran ji el-Mexatê, nêzîkî  1.5 km dûrî Hemam el-Tirkmen, ji 

Amnesty International re got ku ew di 22 Hezîran 2015an de revîya. Lêkolînvanên Amnesty 

International li gundekî nêzîk pê re hevpeyvîn pêk anî. Wê got ku piştî ku şervanên Kurd, ku 

unîformên kesk ên kamûflajê li xwe kiribûn, hatin gund û ji rûniştîyan re got ku divîya terk 

bikirana, ji ber ku li herêmê pêwengên teqînek ên çêkirî hebûn û ew herêmeke leşkerî bû. Wê 

got ku leşkerên ku bi Erebî û Kurdî dipeyivîn sê caran hatin gund û ew hişyar kirin ku berî ku 

ew wan bi zorê derxin, bi xwe biçin, seetek dem dan wan ku hûrmûrên xwe bidin hev. Wê ji 

Amnesty International re got, “Min ji wan re got ku cîhekî me tuneye ku em biçinê, û wan got 

ku hun dixwazin, biçin dojehê, ne xema me ye. Li dijî me tu sûcdarkirin tunebûn, tenê 

bêdadî.”38 
 
Dema ku lêkolînvanên Amnesty International çûn gundê el-Xebîn (al-Ghbein), ku hema li 
başûrê navçeya Sulukê ye û ji 100-120 malbatan pêk hatiye, bi çend rûniştîyan re peyivîn.39 
Wan got ku wê gavê nêzîkî 30-40 malbat li wê derê diman.40 Rûniştîyan ji Amnesty 
International re got ku berî ku YPG hema berî destpêka Remezana 2015an ku di 18ê 
Hezîranê de bû, gund têxe destê xwe, DÎ du salan gund kontrol kir.41 Rûniştîyekî, Salim42, got 
ku dema ku DÎ gund kontrol dikir, tucarî li gund baregeheke wan nebûye. Wî got ku ji gund 
çar kes bi ser DÎ ve bûne, lê belê dema ku DÎ ji herêmê revîya, ew ji gund vekişîyan.43 
  

Rûniştîyan li gel Amnesty International gilî kirin ku piştî ku YPGê herêm ji DÎ sitend, êdî 

elektrîk an ava wan  tunebûye, firne girtî bûne û şervanên YPGê gule bi alîyê rûniştî yan û 

dewarên wan ve berdane. Her weha ji alîyê YPGê ve bi rêzdarî ji wan re hat gotin ku divîya ji 

herêmê derketina, ji ber ku herêmeke leşkerî bû. Wan got ku carekê di Hezîrana 2015an de, 

şervanên Ereb ên ku bi YPGê re dixebitin, ku unîformên kesk li xwe kiribûn û tenê bi Erebî 

zanîbûn, hatin gund û ji rûniştîyan re gotin ku divîya biçûna. 

 
Yasser44,rûniştîyekî herêmê ji Amnesty International re got ku li dor 10 rojan piştî destpêka 
Remezanê, di derengê Tîrmehê de, leşkerên YPGê hatin gund û ji rûniştîyan re gotin ku divîya 
xanîyên xwe terk bikirana, ji ber ku li wir mayin ne ewle bû. Wî got ku piştî vê serdanê, şervan 
li dor ji hefteyekê heta 10 rojan carekê hatin gund ku ji gundîyan re bibêjin ku terk bikin, her 
ku diçû bêtir êrîşkar û bi israr dibûn. Wî got: 
 

Deh leşkerên YPGê bi unîformên kamûflajê bi erebeyeke çar-tekerkêş hatin. Bi wan 

                                                      

37 Navê rastî nehatiye dayin. 

38 Hevpeyvîn li Sûrîyê, 30 Tîrmeh 2015. 

39 Interviews in Sûrîyê, 31 Tîrmeh 2015. 

40 Hevpeyvîn li Sûrîyê, 30 Tîrmeh 2015. 

41 Hevpeyvîn li Sûrîyê, 31 Tîrmeh 2015. 

42 Navê rastî nehatiye dayin.  

43 Hevpeyvîn li Sûrîyê, 31 Tîrmeh 2015.  

44 Navê rastî nehatiye dayin. 

re jin jî hebûn û alaya zer [YPG] li erebê bû. Bi çek bûn. Dest pê kirin ku guleyan 
bera hewayê din û zarokan dest bi girî kir. Hatin mala me û ji min re gotin ku divîya 
em roja din biçûna, ji ber ku mayin ji bo me ne ewle bû. Min ji wan re got ku ez 
amade bûm ku jîyana xwe têxim rîskê, lê ez dîsa jî terka gundê xwe nakim. Wan [ 
YPG] got, ‘Heke hun neçin, em ê ji firokan re (ên koalîsyona bi serkêşîya DYA) 
bibêjin ku êrîşî we bikin … PIştî hefteyekê, sê zilam li dor seet 12:00an hatin. Rîya 
wan qusandî bû û bi Erebî dipeyivîn. Wek ku ji YPGê bin xuya nedikirin. Unîformên 
kesk li wan bûn. Wan ji me re got ku heta 15:00ê wê rojê divîya me terk bikira, lê 
belê me ji wan re jî wek ji yên berî wan re got. Gef li me xwarin ku heke me terk 
nekira, wan ê gule bera me dana... Serdana dawî 10 roj berê bû  … Sê leşkerên 
YPGê li dor seet 12:00an hatin. Unformên kamûflajê li wan bûn. Zor bi kar nehanîn, 
lê heman tişt dîsa û dîsa pircar kirin. Enîya şer a herî nêzîk 25km dûr e.45  
 
 

Salim,46 rûniştîyekî duyem, ji Amnesty International re got ku şervanên YPGê yên ku hatin 
gund ku ji rûniştîyan re bibêjin ku birevin, her weha gule bera dewarên gavanên herêmê dan. 
Wî weha bi bîr dihanî: 
 

Roja yekem [a Remezanê, 18 Hezîran]… komeke şervanên YPGê yên bi unîformên 
leşkerî yên kamûflajê hatin. Êrîşkar bûn. Ketin mala min û lêgerîn pêk anîn. Wan 
got ku li çekan digerîyan. Derketin derve û bera mîha cîranê min dan. Mirov 
dicivîyan. Şervanekî YPGê bi Erebî ji me xwest ku em terka gund bikin … [lê belê] 
me israr kir ku bimînin… Wan ji me re got ku divîya me terk bikira, ji ber ku 
herêmeke leşkerî bû.47  
 

Wafa48, dayika pêncan li el-Xebîn (al-Ghbein) rûdine, ji Amnesty International re got ku 

şervanên YPGê bêtir ji çar caran hatin gund ku ji gundîyan re bibêjin ku divê terka herêmê 

bikin, an na ew ê bi zorê bên derxistin. Wê her weha got ku YPGê ji rûniştîyan re got ku ew 

nikanin ber bi Sulukê ve qeraxa gund derbas bikin, û ku rûniştîyên ku ji xwendegeheke li 

Sulukê ber bi herêma ku YPG lê bi cîh bûbû diçûn, gule bera wan didan.49  

 

Rûniştîyekî din, zilamekî ku ji gundekî nêzîk hatiye derxistin, ji Amnesty International re got 

ku YPGê gule bera alîyê du zarokan dan, ji ber ku nêzîkî herêma di navbera gund û Sulukê 

dibûn. Amnesty International bi zarokan re peyivî, wan got ku rast e. Wî got ku derengê 

Tîrmehê, bi qasî ku haya wî jê çêbûye, YPG çar caran hatiye gund ku ji gundîyan re bibêje ku 

terk bikin.50  

 

Kalekî 91 salî ji el Xebîn ku nexweşîya dil pê re hebû, gilî li gel Amnesty International kir ku 

YPGê jê re gotiye ku divê ew terka gund bike, elektrîk û ava gund ji xwe qut bû. Wî got ku wî 

                                                      

45 Hevpeyvîn li Sûrîyê, 31 Tîrmeh 2015. 

46 Navê rastî nehatiye dayin. 

47 Hevpeyvîn li Sûrîyê, 30 Tîrmeh 2015. 

48 Navê rastî nehatiye dayin. 

49 Hevpeyvîn li Sûrîyê, 31 Tîrmeh 2015. 

50 Hevpeyvîn li Sûrîyê, 31 Tîrmeh 2015. 

xwest ku biçe Tirkîyê, jina wî û zarokên wî li wir bûn, lê belê wan li sînor sê caran ketina wî 

red kir. Wî got, “Ez birçî û tî me.” Cîhekî wî yê din tunebû ku biçûyayê.51  

  

Navçeya Suluka ku destûr ji bo rûniştîyan tuneye ku vegerinê, 30 Tîrmeh 2015. © Amnesty International 

Inez52, rûniştîyeke navçeya Suluk, navçeyeke bi tevlihevîya Ereb û Kurdan, li gel rûniştîyên 
din ji alîyê efserên ku wê bawer dikir ku ji Asayîşê bûn, zor lê hat kirin ku terk bike. Ew îdia 
dike ku wan jê re gotiye ku li herêmê mayin ji bo kesekî ne ewle ye. Weha rave dikir: 
 

Deh roj berî Remezanê [8 Hezîran] me ji ber lêdanên hewayî yên koalîsyona 
DYA terk kir. Dema ku DÎ Suluk terk kir, em roja yekem a Remezanê vegerîyan 
[18 Hezîran] … Dema ku komek zilam û jinên bi unîformên kamûflajê li derî 
xist, me xwe amade dikir ku fitara xwe vekin. Hin ji wan tenê bi Kurdî dipeyivîn. 
Wan ji min re got ku divîya me tavilê terk bikira, ji ber ku herêmeke leşkerî bû. 
Berê çekên xwe dan sîngên me. Min ji wan re got ku cîhekî din tuneye ku 
biçinê, lê guh nedanê. Divîya me di 15 deqîqan de hûrmûrên xwe bidana hev, 
lê piranîya hûrmûrên min û kincên min hîn li malê ne. Dem tunebû ku her tiştî 
bidim hev … Piştî 10 rojan ez çûm ku li mala xwe binêrim. Min kinc û 

                                                      

51 Hevpeyvîn li Sûrîyê, 31 Tîrmeh 2015. 

52 Navê rastî nehatiye dayin. 

mobîlyeyên xwe li kêleka xanî şewitî dîtin, lê belê xanî zirar nedîtibû. Yek ji 
efserên Asayîşê ez dîtim. Wî dest pê kir bi min qîrîya, xwest ku ez tavilê terk 
bikim. Me yekser terk kir.53  
 

Her çend rûniştîyên Suluk dibêjin ku rûniştîyên Kurd dema ku gund ket destê DÎ çûn û loma 
ji alîyê YPGê ve nehatin derxistin jî, hêzên ewlekarîyê yên Herêma Xweser nehiştiye ku ne 
Kurd ne jî Erebên rûniştîyên navçeyê vegerin. Li gora nûçegîhanekî navneteweyî yê ku çûye 
herêmê, di 20ê Tebaxê de pênc jin û 20 zarokên Erebên derxistî, li Sulukê li dijî YPGê ji ber 
ku nahêlin vegerin malên xwe protestoyek pêk anî.54 
 
Akram Dada, serokê meclîsa sîvîl li Til Abyadê, ji Amnesty International re got ku  YPGê her 
weha zor da 800 Tirkmenan ku Mela Berho terk bikin.55 Rojnamevanan ragihand ku YPGê di 
6 Tîrmeh 2015an de Tirkmen ji cîhê wan derxistin û navên hinek ji wan mirovan dan.56 
Akram Dada ji Amnesty International re got ku Mela Berho di dema derxistinê de 15km dûrî 
enîya şer bû.57 
 

GUNDÊN LI BEJAHÎYA TIL TEMER 
Amnesty International bi rûniştîyên ji du gundên li bejahîya Til Temer re hevpeyvîn çêkirin, 

wan got ku ew û hemû cîran, teva ku sîvîl bûn û tu gefên berbiçav ji bo ewlekarîya herêmê 

pêk nedihanîn jî,  ji alîyê YPGê ve ji cîhên wan hatin derxistin.  
 
Amnesty International bi sê gundîyên ji gundê Abdi Koy ê li bejahîya Til Temer re peyivî. 
Talal58, 34 salî, rûniştîyekî herêmê ku karên dest dike, ji Amnesty International re got ku berî 
ku zorê bidin gundîyan ku ji herêmê derkevin, 500 mirovên bi piranî Ereb li wir diman.59 Wî 
rave kir ku gund di 2012an de ket bin kontrola AAS, ku di 2013an de pevketinên navbera 
YPG û AASê dest pê kirin, û ku di Tebaxa 2013an de, DÎ gund xist destê xwe. Wî got ku DÎ 
gund heta nîvê 2015an di destê xwe de hişt, wê demê ket destê YPGê. Wî got ku dema ku 
YPG ket gund, hemû rûniştî li xwendegeha herêmê kom kirin û ji wan re gotin ku ji bo 
ewlekarîya wan bi xwe, divîya gund terk bikirana. Hin şervanên YPGê, rûníştî bi endametîya 
DÎ sûcdar kirin. W ji Amnesty International re weha got: 
 

Sê rojan berî ku Remezana îsal dest pê bike [15 Hezîran], YPG ketê… Sibehînî 
ketin gund û em hemû li xwendegehê civandin. Zilam li ber dîwêr rêz kirin … [û] 
yek bi yek li ser me gerîyan û li malên me lêgerîn kirin … Em bi seetan li 
xwendegehê man û dûre ji me re gotin ku divîya di nav du seetan de me terk bikira, 

                                                      

53 Hevpeyvîn li Sûrîyê, 31 Tîrmeh 2015. 

54 Charles Marlot, “Sûrîye: pev re jîyana dijwar a Kurd û Ereban”, Le Figaro, 27 Tebax 2014, 

http://www.lefigaro.fr/international/2015/08/27/01003-20150827ARTFIG00302-syrie-la-difficile-

cohabitation-entre-kurdes-et-arabes.php (xwe gîhandin, 1 Îlon 2015).  

55 Hevpeyvîn li Tirkîyê, 20 Tebax 2015. 

56 Ghadaf Rajeh, “Wêne: Mîlîsên Kurd derxistina Ereban ji bejahîya Til Abyad didomînin”, Saraj, 14 

Tîrmeh 2015, http://goo.gl/htfzsP (xwe gîhandin, 9 Îlon 2015).  

57 Hevpeyvîn li Tirkîyê, 20 Tebax 2015. 

58 Navê rastî nehatiye dayin. 

59 Hevpeyvîn li Tirkîyê, 19 Tebax 2015.  

http://www.lefigaro.fr/international/2015/08/27/01003-20150827ARTFIG00302-syrie-la-difficile-cohabitation-entre-kurdes-et-arabes.php
http://www.lefigaro.fr/international/2015/08/27/01003-20150827ARTFIG00302-syrie-la-difficile-cohabitation-entre-kurdes-et-arabes.php
http://goo.gl/htfzsP

ji ber ku mayina li wê derê ne ewle bû. Hemû demê diqîrîyan ku em hemû ji DÎ ne 
… lê belê li gundê me tenê yekî 16 salî tev li DAIŞê bû û ew jî çûbû... Wan got ku 
dema ku herêm ewle bibûya em ê vegerîyana, lê belê enîya herî nêzîk jî 4km dûr bû 
... Min bihîstiye ku destûr tuneye ku mirov vegerin Abdi Koy.60  

 
Rûniştîyekî duyem, Wissam61, bazirganekî ku di 2013an de dema ku Abdi Koy ket destê DÎ, 
ji wir çû, got ku DÎ dest danî ser malên wî, pelikên xwedîtîya milk û pasaporta wî, û ku piştî 
ku YPGê herêm bi şûn ve sitend, wî ji serokekî herêmê pirsî ku kane milkên xwe bi şûn ve 
bistîne yan na … Min her weha jê pirsî ku ez kanim vegerim gund an na, lê belê wî got ‘Ne 
nuha, ji ber ku herêmeke leşkerî ye’,” wî ji Amnesty International re weha got.62  
 
Amnesty International her weha bi du rûniştîyên ji gundê Til Fwêyda yê li bejahîya Til Temer, 
ku ji 100 malan pêk dihat re jî peyivî. Gund di 2012an de ket bin kontrola AAS, ku dûre 
Cebhet el Nusra jî tev lê bû, û dûre ev kom û YPG di 2013an de pev ketin. YPG di Çileyê 
2015an de kontrola gund xist destê xwe.  
 
Sultan,63 rûniştîyekî herêmê ku wek elektrîkvan dixebite, ji Amnesty International re got ku 
dema ku YPG ket gund, bi dehan rûniştî rêz kirin û ji wan re gotin, divê tev li YPGê bibin, an 
jî ji herêma di bin kontrola YPGê de derkevin. Weha bi bîr dihanî:  

 
Dema ku YPG bi şev ket gund, 63 mirov li ber dîwêr rêz kirin, ez û birayê xwe jî di 
nav wan de bûn. Wan ji me re got, ‘Hun an tev li me dibin, an jî terka xaka 
Kurdistanê dikin.’ Ew çûn û wan got ku ew ê roja din dîsa bihatina. Me biryar da ku 
sibeha din zû terk bikin [13 Çile 2015]. Me nikanîbû  hûrmûrên xwe bibirana. 
Pazdeh roj berê xelkê ji me re got ku di rêya Hesekê de di gund re derbas bûne û ew 
bi tevayî vala bûye.64  

 

                                                      

60 Hevpeyvîn li Tirkîyê, 19 Tebax 2015. 

61 Navê rastî nehatiye dayin. 

62 Hevpeyvîn li Tirkîyê, 19 Tebax 2015. 

63 Navê rastî nehatiye dayin. 

64 Hevpeyvîn li Tirkîyê, 19 Tebax 2015. 

JICÎHÛWARKIRINA ARMANCKIRÎ Û 
RÛXANDINA XANÎYAN 
TÊKILÎDARÎYA ŞIKKIRÎ YAN A RASTÎ BI KOMÊN ÇEKDAR ÊN NE-DEWLETÎ RE 
Amnesty International bi takekesan re hevpeyvîn çêkirin ku digotin ku YPG xanîyên wan 

rûxandine yan milkên wan desteser kirine û ew bi darê zorê ji cîh û war kirine, ji ber 

têkilîdarîya wan a şikkirî yan malbatî bi komên çekdar ên ne-dewletî re. Amnesty 

International her weha li ser şeş mirovên din ku îdia kirin ku YPG bi heman awayî ew armanc 

kirine jî agahî dan hev.  

 

TIL DIYAB, BEJAHÎYA SERÊ KANÎYÊ (RAS AL-AYN)   
Bassma Mohamed al-Bilal, mamoste û dayika sê zarokên piçûk ku bi malbata xwe re li Til 

Diyaba 15km ji Serê Kanîyê dima, ji  Amnesty International re di Tebaxa 2015an de got ku 

xanîyên wê û xezûranên wê bi zaneyî ji alîyê leşkerên YPGê ve hatin şewitandin û di Sibata 

2014an de bi zorê ji wir hatin derxistin. Wê got teva ku ew sîvîl bûn, ji YPGê re gefeke leşkerî 

pêk nedihanîn, û bi komên çekdar re têkilîyeke wan tunebû jî, ev yek pêk hat. Wan bawer 

dikir ku ji ber têkilîya tîyê wê bi AAS re û ji ber ku wî û birayên wî tevlêbûna YPGê qebûl 

nekir, êrîş li wan bû. Amnesty International di Tîrmeha 2015an de çû serdana xanîyê wê û yê 

xezûranên wê li Til Diyabê, gundekî ji li dor 200 malên Ereb pêkhatî, û çavdêrî kir ku xanîyên 

wan hatibûn şewitandin. 

Odeyeke bi êgir rûxandî li xanîyê Bassma Mohamed al-Bilal li Til Diyabê. © Amnesty International  

 

Li gora Bassma, Til Diyab heta 2012an dema ku AAS herêm xist destê xwe, di bin kontrola 

hikûmeta Sûrîyê de bû. Herêm dûre di Mijdara 2013an de ket destê YPGê. Wê demê enîya 

şer aherî nêzîkî Til Diyab Esedîye bû, ku li dor 1-2 km dûr bû û di bin kontrola Cebhet el 

Nusra de bû.  

 

Bassma ji Amnesty International re got ku mêrê wê, mamosteyek, ji alîyê hikûmeta Sûrîyê ve 

ji ber tevlêbûna wî ya protestoyên aştîyane hat girtin, û ku piştî ku di 2011an de hat berdan, 

ew ji Sûrîyeyê derket.65 Bassma got ku mêrê wê tu carî tev li AAS nebûye yan bi awayekî din 

çek hilnegirtiye. Dema ku di Tebaxa 2015an de bi Amnesty International re peyivî, mêrê wê li 

Ewropayê doza penaberîyê dikir û hîn biryar li ser serîlêdana wê ku biçe cem wî nehatibû 

dayin.  

  

Piştî ku mêrê wê ji Sûrîyê derket, Bassma, zarokên wê û xezûranên wê heta Mijdara 2013an 

li Til Diyabê man, wê demê jií bo hefteyekê ji gund derketin, ji ber ku di navbera YPG û 

komên din ên çekdar de pevketin pêk dihatin. Ew, zarokên wê, xezûr û xesûya wê dûre dema 

ku di derengê Mijdarê de şer nema, vegerîyan gund. Bi alîkarîya cîranekî Kurd ku ew bi erebê 

birin, kanîbûn vegerîyana, di kontrolgehên Asayîşê re derbas bibûna. Bassma ji Amnesty 

International re got ku şeva ku malbat vegerîya mala xwe, efserekî YPGê hat serdana wan, ji 

                                                      

65 Hevpeyvîn li Sûrîyê, 1 Tebax 2015. 

wan re got ku divê terk bikin. Li gora Bassma, serdanên YPG û Asayîşê heta ku efseran xanîyê 

wê û yê xezûranê wê talan kirin û agir berdan wan, û zor dan wan ku terka gund bikin, dom 

kirin.  

 Odeyeke bi êgir rûxandî li xanîyê Bassma Mohamed al-Bilal li Til Diyabê. © Amnesty International 

 

Bassma bûyer weha rave kir:  

 

Em piştî ku tarî ket erdê vegerîyan xênî … Yek-du seet piştre erebeyek hat û efserekî 

YPGê yê bi unîformekî YPGê hat, ji me pirsî ku em çima li wir bûn û ku çima em 

vegerîyabûn... Wî ji me re got ku xanî êdî aîdî YPGê bû, ji bo şehîdên wan, lê min 

pirsî, ‘çawa, ev maleke xisûsî ye?’Wî got ku li vir ji bo me cîhek tuneye... Roja din li 

dor seet 08:30an,şeş-heft efserên Asayîşê hatin û li malê lêgerîn pêk anîn. Hin ji 

wan çekdar bûn. Dûre erebeyek din hat û lêgerîn pêk anî, dibe ku sê-çar zilam bin, 

sê zilamên din dan dû wan. Hinan kincên sîvîl li xwe dikirin, hinan ên leşkerî. Ji 

erebe û unîformên wan min zanîbû ew ji Asayîşê ne … Min ji wan pirsî ku pelikeke 

wan heye ku desthilatîya lêgerînê dide wan, lê ew tenê kenîyan û wan got ku ew ê 

lêgerînê bikin... Wan got ku li çekan digerin. 

 

Roja sisêyan, fermandarekî YPGê û du efserên din ên YPGê dîsa hatin û wan  ji min 

re got ku ji ber ku herêmeke leşkerî bû, divîya me terk bikira.Min ji wan re got ku tu 

pevketin tunebûn û Esedîye êdî ne di bin kontrola Cebhet el Nusra de bû. Roja din 

di seet 02:00an de min dît ku xanîyê cîranê me yê 400m dûrî me agir pê ketibû. Sî 

deqîqên din, min dît ku erebeyek jê bi dûr ket, lê min nizanîbû ku ew kî bûn. Xanî 

vala bû, lê xwedîyên wî bi ser Cebhet el Nusra ve bûn.Ez li xanîyê xezûranên xwe 

radiketim. Ez qutifîbûm ku dû wê dora me bû … Sê rojên din, nêzîkî tarîya şevê, 

fermandarê YPGê hat û ji min re got ku heke ez neçûma, wan ê xanîyê min 

bişewitanda. Min jê re got ku dereng e, loma ez nikanîbûm biçûma. Wî got, ‘Wê 

gavê tu sibe biçî, an na ez ê werim û wî birûxînim û herêmê ji gilêşa wî paqij 

bikim.’… Min telefon kir…bo serokeşîrên herêmê û yên din û ji wan xwest ku roja 

din werin û mijarê çareser bikin. Roja din, gişt hatin. Min xwest ku mijarê çareser 

bikim. Fermandarê YPGê di navbera 11:00 û 12:00an de hat… Bêtir ji 10-15 

parêzvanên YPGê yên çekdar li wir bûn … Min jê re got [fermandarê YPGê], ‘Hun 

YPG ne– Yekîneyên Parastina Gel–em gel in. Divê hun me biparêzin.’Lê wan tenê 

got ku divîya me xanî terk bikira. Min pirsî çima û wî got ku ew ji bo ewlehîya me bi 

fikar bû. Min got ku tu leşker li wir tunebûn, loma ji bo fikarê tu sedem tunebûn... 

Lê wî got ku divîya ez biçûma … Min got, Heke ez biçim, ez kanim kengî vegerim?’. 

Kesekî pirsa min bersiv nekir … Ev serdan di Berfanbara2013an de pêk hatin.66  

 

Bassma ji Amnesty International re got ku endamekî herêmî yê YPGê hat mala wê û jê re got 

ku heke ew tev li PYDê bibûya, ew ê kanîbûya li mala xwe bimaya. Wê got ku dema ku wê 

qebûl nekir, şervanên YPGê şûnve hatin mala wê û agir berdanê. Wê weha rave kir:  

 

Heroj dihatin û diçûn… [Dûre di destpêka Sibatê de] hatin û gotin ku sibehînî em ê 

werin xênî bişewitînin … Ez li xanîyê xezûranên xwe mam… Piştî taştê [Duşem, li dor 

08:00 an 09:00an bû] erebeyek hat, fermandarek tê de bû, jê re wergêrekî Erebî pêwîst 

bû... Ez, dêya min û xezûrê min û zarokên min li mala xezûrê min bûn, û me xezûrê min 

veşart, ji ber ku em ditirsîyan ku wan ê ew bigirta … Dest pê kirin ku ardû birijînin ser 

xanîyê xezûrê min. Xwesûya min li wir bû, qebûl nedikir ku terk bike û hema li dora wê 

rijandin … Fermandar operasyon bi rê ve dibirin … Wan xezûrê min dît û dest pê kir ku 

li destê wî bixin … Min got, ‘Heke hun xanîyê min bişewitînin jî, ez ê konekî bînim û li 

vir vekim. Ev cîhê min e. Ez ê li cîhê xwe bimînim.’ Lê wan got ku ne xanî  lê mirovên di 

xênî de pirsgirêk in… Tişt ji xênî derdixistin, çarçovên paceyan, derî, pompa avê, hemû 

tiştên xênî... Tu 13 salan jîyanekê ava dikî û ew tiştekî ji we re nahêlin.67  

 
Bassma ji Amnesty International re got ku piştî ku xanîyê wê hat rûxandin, ew û zarokên xwe 
dawîyê hatin Tirkîyê.  
 
Celal68, rûniştîyekî din ê Til Diyabê, ji Amnesty International re got ku li gund qet nebe du 
xanîyên din jî hatin talankirin û şewitandin, ji ber ku têkilîyên endamên malbatên rûniştîyan 
bi AASê re hebûn. 
 

Amnesty International bi malbateke duyem a ji Serê Kanîyê re jî hevpevyîn pêk anî. Ahmad, 

rûniştîyekî Serê Kanîyê ji Amnesty International re got ku yek ji sê kurên wî şervanekî Lîwaya 

Farûq a AASê li Serê Kanîyê bû, ku di 2013an de li Serê Kanîyê dest bi şerê li dijî YPGê kir. 

                                                      

66 Hevpeyvîn li Sûrîyê, 1 Tebax 2015. 

67 Hevpeyvîn li Sûrîyê, 1 Tebax 2015. 

68 Navê rastî nehatiye dayin. 

Di Mijdara 2013an de, çend meh piştî ku YPGê herêm kontrol kir, wî got ku wan kurê wî yê 

14 salî girt. Dema ku piştî 15 rojan kurê wî hat serbestkirin, tevaya malbatê terka Serê 

Kanîyê kir. “Em êdî qet venegerîyan malê [ji tirsa bersivdanê], lê cîranên me ji me re got ku 

PKK [mebest PYD ye] hûrmûrên me birin û xanî û dikanên me desteser kirin.” Ahmad navên 

çar malbatên din ên ji Serê Kanîyê dan Amnesty International, ku wî got ku milkên wan jî 

hatibûn desteserkirin.  

BERSIVA  
BIRÊVEBIRÎYA XWESER 
 

Lêkolînvanên Amnesty International bi Ciwan Îbrahîmê gerînendeyê Asayîşa ku li bin 

Birêveberiîya Xweser xebatê dike û Rêdûr Xelîlê berdevkê YPGê re, li ser sîyaseta 

Birêveberiîya Xweser a li ser jicîhûwarkirinê hevpeyvîn pêk anî. 

 

Ciwan Îbrahîm qebûl kir ku di hin rewşan de malbat ji herêmên di bin kotrola Birêveberiîya 

Xweser de bi zorê hatibûn derxistin, lê belê îdia kir ku hejmara van rewşan bisînor e. Ew wek 

bûyerên awarte bi nav kirin û got ku hêzên ewlekarîyê tenê dema ku ‘gefa terorîzmê’ pêwîst 

dike, zorê dide ku rûniştîyên herêmê ji cîhên xwe derkevin. Weha rave kir: 

 

Li hin herêmên xeternak, hin rewşên taybetî hene ku pir piçûk in, ji ber gefa 

terorîzmê pêk tên, ku malbat ji herêmê hatine dûrxistin … Li seranserî Rojava tenê 

25 malbat zor li wan bûye ku biçin … [Ji wan re tê gotin] ‘Mirovino, ji kerema xwe 

tiştên xwe bibin û heke heta ku şer biqede, hun ji vê herêmê derkevin, ew ê tiştekî 

baş be…’ Li el-Reqqa terorîst û malbatên wan hene – ap, bira û xwişk – li vir in, û bi 

hev re ragihandinê dikin, agahîyê didin wan. Em mecbûr man ku van malbatan bi 

dûr bixin. Ne ku wan bigirin, lê bi dûr bixin. Wan ji herêmê derxin.69  

 

Wî ji Amnesty International re got ku hêzên ewlekarîyê pişta xwe didin saloxdarên ku ketine 

nav DÎ ku agahîyê bi dest bixin ku kîjan malbat “piştevanîya terorîzmê” dikin an endamên DÎ 

ne. Wan her weha agahîya bi vî rengî ji pelikan û pêwengên elektronîk ên aîdî endamên DÎ ku 

hêzên ewlekarîyê piştî pevketinan kanîbûn desteser bikirana wergirtin.70 

 

Lê belê rûniştîyên gundên ku Amnesty International ji cîh û war kirin bi pelik kirin, têkilîyên 

bi vî rengî înkark kirin. Wan bi awayekî hevgirtî got ku zor li wan hat kirin ku derkevin, teva ku 

sîvîl bûn û têkilîyên wan bi komên çekdar re tunebûn jî. Rûniştîyan got ku qet derfet nedan 

wan ku xwe biparêzin, an delîlên li dijî xwe bibînin.  

 

Rêdur Xelîlê berdevkê YPGê ji Amnesty International re got ku li hin herêman ji ber 

ewlekarîya rûniştîyan bi xwe, divîya ew derketina û ne îlehîm ji bo têkilîyên bi hêzên çekdar 

re. Wî rave kir ku ev derxistin hatin pêkanîn ku di dema pevketinan de, wendahîyên sîvîl pêk 

neyên û pêşî li êşên ji ber pêwengên teqînek ên çêkirî ku DÎ li gundan danîbûn, bê girtin. Wî 

                                                      

69 Hevpeyvîn li Sûrîyê, 1 Tebax 2015.  

70 Hevpeyvîn li Sûrîyê, 1 Tebax 2015.  

weha got: 

  

Mixabin… di şer de mirovê ku pêşî û herî pir zirarê dibîne sîvîl e. Em vê zanin. Lê 

hin rewş hene ku bijartekeke din tuneye … Malbatên ku li enîya şer in … Heke DÎ 

êrîş bike, kî ji wan berpirs e? Dema ku pevketin pêk tên, gule diteqin, erebên 

bombebarkirî, teqînên ji firokan; her tewre çek tên bikaranîn. Çareserîya çêtir ew e 

ku heta ku rewş çêtir bibe, sîvîl ji enîyên şer bên derxistin … Ji alîyê leşkerî ve 

çareserîyeke din tuneye … Ya duyem li vê herêmê bi hezaran pêwengên teqînek ên 

çêkirî hene. Hun ê çawa malbatan, jinan û zarokan di nav van pêwengan de bihêlin? 

Ew hîn li wir in.71 

 

Wî lê zêde kir ku DÎ hebûna sîvîlan li van herêman bi kar tîne û wan ji bo bicîhkirina 

erebeyên bombebarkirî yan êrîşên li ser YPGê bi kar tîne. 

 

Lê belê rûniştîyên ku bi Amnesty International re peyivîn got ku rewşeke ku derketina wan a ji 

gundên xwe pêwîst bike tunebû, ne ji bo ewlekarîya wan ne jî ji bo ewlekarîya kesên din. Wan 

got ku pêwengên teqînek ên çêkirî, pevketin an gefên yekser ên ewlekarîyê, li gundên wan 

tunebûn. 

 

Bi ser de, her çend Rêdur Xelîl qebûl kir ku divê Birêvebirîya Xweser ji bo sîvîlên ku bi zorê 

hatine derxistin xanîyên alternatîv pêşkêş bike û got ku kirine, ji rûniştîyên ku bi Amnesty 

International re peyivîne ji kesekî re agahî nehatiye dayin ku mafê wan ê alîkarîyeke weha 

heye. Ji bervacî, wan bi awayekî hevgirtî got ku lavayên wan ên ji rayedarên YPGê yên ku 

bihêlin li malên xwe bimînin, ji ber ku cîhekî wan ê din tuneye ku biçinê, hatin piştguhkirin.  

                                                      

71 Hevpeyvîn li Sûrîyê, 1 Tebax 2015.  

STANDARDÊN HIQÛQÎ  
YÊN NAVNETEWEYÎ 
 

Qanûna Mirovhezîyê ya Navneteweyî, yan qanûnên şer, ji bo tevgerîna mirovîn rêzikan datînin, 

ku ji alîyê hiqûqî ve alîyên nakokîya çekdar girê didin, çi hêzên çekdar ên dewletî, çi jî hêzên 

çekdar ên ne-dewletî bin. Ev rêzik armanc dikin ku êşa mirovan herî kêm bikin û ji bo sîvîlan 

û ewên ku di nav nakokîyan de yekser cîh nagirin, parastina taybetî pêşkêş dike. Binpêkirinên 

girîng ên Qanûna Mirovhezîyê ya Navneteweyî sûcên şer in û kesên ku sûcên şer pêk tînin, an 

fermana sûcên şer didin, bi awayekî takekesî berpirs in û divê werin darizandin.  

 

Bi ser de jî, wek birêvebirîya de fakto ya ku herêmên bi piranî Kurd ên bakurê Sûrîyê kontrol 

dike,72 Birêvebirîya Xweser divê ji bo mafên mirovan ên takekesên di bin kontrola wan de, bi 

darê zorê ji cîh û war kirin jî di nav de, rêzê bigire. Wek ku Komîsyonerê Bilind ê NY ji bo 

Mafên Mirovan bi awayekî hevgirtî li ser sekinîye, “aktorên ne-dewletî ku wek hikûmetan 

xebatê dikin û xakekê kontrol dikin, dema ku kirinên wan tesîrê li mafên mirovan ên 

takekesên di bin kontrola wan de dikin, mecbûr in ku rêzê ji rêzikên mafên mirovan re bigirin  

.”73 

 

RÛXANDINA XANÎYAN 
Bi zaneyî rûxandina malên sîvîlan ên di vê raporê de ravekirî, li gora qanûna mirovhezîyê ya 

navneteweyî ku heke ne ji ber pêwîstîya mecbûrî ya leşkerî be, rûxandin an desteserkirina 

milkên dijberekî qedexe dike, neqanûnî ye.74 Ji bo cezakirinê rûxandina xanîyan bi sedema 

têkilîyên şikkirî yên sîyasî, yan bi sedemên etnîkî, yan jî bi sedemên din ên cudagirtinê jî 

                                                      

72 Birêvebirîya Xweser a li Rojava di Çileyê 2014an de bi înîsîyatîveke bi serkêşîya PYDê hat sazkirin. Wê 

destûreke demkî, wezaretên rûniştî, hêzeke leşkerî û polîsî û sazûmaneke hiqûqî pêşkêş kir. Jê û pey ve 

Birêvebirîya Xweser her weha qanûnên nuh derxistine ku li seranserî xaka di bin kontrola wan de tên 

bicîhkirin. 

73 Rapora Komîsyonerê Bilind ê NY ji bo Mafên Mirovan a li ser bicîhkirina biryar 7/1 a Konseya Mafên 

Mirovan, Rewşa Mafên Mirovan li Filistînê û Xakên din ên ku Ereb lê Rûniştî ne, UN Doc. A/HRC/8/17 (6 

Hezîran 2008), para. 9. Her weha Andrew Clapham, “Berpirsîyên Mafên Mirovan ên aktorên ne-dewletî 

di rewşên nakokîyê de”, Pêşçavkirina Navneteweyî ya Xaça Sor, Cild 88, Hejmar 863, Îlon 2006. 

Clapham balê dikişîne ku bi taybetî  maqûl e û kane were bicîhkirin ku dema ku komeke çekdar “ li ser 

xak û nifûsê kontroleke girîng hebe û avayîyeke naskirî hebe”, bang lê bê kirin ku rêzê ji rêzikên mafên 

mirovan re bigire.’” 

74 ICRC Lêkolîna IHL a Adetî, rêzik 50. 

qedexeya cezakirina kolektîv bin pê dike.75  

 

“Rûxandin an desteserkirina milkên dijberekî, heke ev rûxanidn an desteserkirin ne ji ber 

pêwîstîya mecbûrî ya nakokîyê be”, di nakokîya çekdar a ne navneteweyî de sûcê şer pêk 

tîne.76 

 

 

 

 

JICÎHÛWARKIRINA BI DARÊ ZORÊ 
Qanûna mirovhezîyê ya navneteweyî, ji bilî ji bo ewlehîya wan an sedemên leşkerî yên 

mecbûrî, di dema nakokîyên ne naveteweyî de jicîhûwarkirina sîvîlan qedexe dike.77 Qanûna 

mirovhezîyê ya navneteweyî pêwîst dike ku dema ku ji cîh û war kirin pêk tê, hemû pêşgirîyên 

mimkun bên sitendin, da ku bi cîh bikin ku sîvîlên ji cîh war derxistî sitareke têrkir bistînin û 

hîjyena tendirustîyê ya têrkir, ewlehî û xwarin ji bo wan hebe, û ku malbat perçe nebin.78 Bi 

ser de jî, mafê mirovên derxistî heye ku çer ku sedemên derxistina wan nemînin, heke 

bixwazin, di ewlehîyê de vegerin malên xwe.79  

 

Prensîpên Rêber ên NY li ser Jicîhûwarkirina Navxweyî80 li ser disekine ku mafê her kesekî 

heye ku keyfî ji derxistina ji mala xwe were parastin (Prensîp 6(1)). Divê  “hemû rayedar, kom 

û takekes, statuya wan a hiqûqî çi be jî, çavdêrîya prensîpan bikin û wan bêyî cudagirtineke 

dijber bi cîh bikin.” (Prensîp 2(1)). Berî derxistinê, divê rayedar li hemû alternatîvên mimkun 

binêrin (Prensîp 7(1)). 

 

Rewşên eslî yên jicîhûwarkirinê çi bin jî, berpirsîya rayedarên şîyandar heye ku alîkarîya 

sazkirina şert û mercan bikin û  vegera ewle, ya ji dilxwazî ya derxistîyan bo malên wan bi rêk 

bixin (Prensîp 28(1)). Û erka wan heye ku alîkarîya derxistîyan bikin ku milk û hûrmûrên xwe 

bi şûn ve bistînin, û li cîhê ku ev ne mimkun be, tezmînata rewa yan awayekî din ê tamîra 

rewa bi dest bixin (Prensîp 29(2)). 

  

                                                      

75 ICRC Lêkolîna IHL a Adetî, rêzik 103. 

76 Rêznameya Romê ya Dadgeha Krîmînal a Navneteweyî, Bend 8(2)(e)(xii). 

77 ICRC Lêkolîna IHL a Adetî, rêzik 129; her weha li Rêznameya ICC binêrin, Bend 8(2)(e)(viii) (bi darê 

zorê jicîhûwarkirina sîvîlan a ne rewa rave dike). 

78 ICRC Lêkolîna IHL a Adetî, rêzik 131. 

79 ICRC Lêkolîna IHL a Adetî, rêzik 132 û 133 

80 E/CN.4/1998/53/Add.2.  

ENCAM Û QEWÎTÎ 
Bi zaneyî rûxandina malên sîvîlan ên di vê raporê de ravekirî li gora qanûna mirovhezîyê ya 

navneteweyî ku rûxandin an desteserkirina milkên dijberekî ji bilî pêwîstîya mecbûrî ya 

leşkerî, qedexe dike, neqanûnî ye. Qanûna mirovhezîyê ya navneteweyî her weha di dema 

nakokîyên ne-navneteweyî yên çekdar de, ji bilî ji bo ewlekarîya wan bi xwe, yan sedemên 

mecbûrî yên leşkerî, jicîhûwarkirina sîvîlan jî qedexe dike.  

Her çend Birêvebirîya Xweser îdia dike ku bi darê zorê jicîhûwarkirina sîvîlan a ku wan kiriye 

ne keyfî bûye, ji ber ku ji ber sedemên leşkerî yan ji bo ewlehîya rûniştîyên herêmê pêwîst 

bûye, ev rapor rewşên ku tê de hêncetên weha tunebûne bi dokument dike. Amnesty 

International dihizire ku ev mînakên bi darê zorê jicîhûwarkirinê sûcên şer pêk tînin. 

Rewşên hinek mînakên bi darê zorê jicîhûwarkirinê ku di vê raporê de hatine bi dokument 

kirin, raber dikin ku wek bersîvkirina mirovên ku bawer kirine ku dilxwazên Dewleta Îslamî 

(DÎ) yan komên din ên çekdar in, an bi wan re girêdanên malbatî hene, an jî şik kirine ku 

endamên wan in, hatine pêkanîn. Ev yek cezakirina kolektîv pêk tîne, ku binpêkirineke 

qanûna mirovhezîyê ya navneteweyî ye. 

 

Amnesty International ji bo Birêvebirîya Xweser û dewletên ku piştevanîya wê dikin an bi wê 

re koordînasyonê dikin qewîtîyên jêrîn dike.  

JI BO BIRÊVEBIRÎYA XWESER 
Amnesty International bang dike ku Birêvebirîya Xweser: 

 Rûxandina malên sîvîlan tavilê rawestîne; 

 Tezmînatê bide hemû sîvîlên ku malên wan ji alîyê hêzên ewlekarîyê ve neqanûnî hatine 

rûxandin, desteserkirin an talankirin; 

 Bihêle ku sîvîlên ku xanîyên wan neqanûnî hatine rûxandin wan ji nuh ve ava bikin an 

xanîyên alternatîv ên wek wan ji wan re pêşkêş bike; 

 Ji bilî ji bo ewlehîya wan bi xwe yan sedemên leşkerî yên mecbûrî, jicîhûwarkirina bi darê 

zorê ya sîvîlan rawestîne; 

 Li cîhê ku ji cîh û war kirin ji ber sedemên leşkerî yan ewlehîya sîvîlan mecbûrî dibe, 

xwarinên bingehîn û ava vexwarinê, sitargeha bingehîn û xanîyan, kincên minasib û xizmetên 

pêwîst ên tibbî û sanîtasyonê ji sîvîlan re pêşkêş bike, û bi cîh bike ku ji cîh û war kirin ji bo 

demeke heta ku mimkun be kurt be; 

 Bihêle sivîlên ku bûne mijara jicîhûwarkirina bi darê zorê vegerin malên xwe; 

 Hemû kesên ji kirin an fermandana rûxandina malan a neqanûnî, bi darê zorê ji cîh û 

war kirin û binpêkirinên din ên qanûna mirovhezîyê ya navneteweyî berpirs, lêpirsîn bike û ji 

kar derxe. 

 

JI BO HEMÛ DEWLETÊN KU PIŞTEVANÎYA BIRÊVEBIRÎYA XWESER DIKIN AN PÊ RE 
KOORDÎNASYONÊ DIKIN  
Amnesty International bang li hemû dewletên ku piştevanîya Birêvebirîya Xweser dikin an wek 

ewên ku beşekî şerê koalîsyona bi serkêşîya DYA yê li dijî DÎ li Sûrîyê, di operasyonên leşkerî 

de pê re koordînasyonê dikin dike ku: 

 Rûxandinên neqanûnî û jicîhûwarkirinên bi darê zorê ku qanûna mirovhezîyê ya 

navneteweyî bin pê dikin, eşkere rûreş bikin; 

 Ji bo bi cîh bikin ku dayina alîkarîya leşkerî ji bo Birêvebirîya Xweser, pê re 

koordînasyona leşkerî jî di nav de, xerab nayê bikaranîn ku binpêkirinên qanûna mirovhezîyê 

ya navneteweyî pêk bîne, neqanûnî rûxandina xanîyan û bi darê zorê ji cîh û war kirin jî di 

nav de,pêşgirîyên acil bi cîh bikin. 

 

PÊVEK  
RAGIHANDINA DI NAVBERA AMENSTY INTERNATIONAL Û HERÊMA XWESER DE 
 

Nameya Amnesty International bi bo Birêvebirîya Xweser  

18 Îlon 2015 

Hevserokê Rojava  

Birêz Salih Muslim: 

Ez ji we re dinivîsim ku bi kurtî dîtîyên pêşîn ên Amnesty International bi we re 
parve bikim, ku encamên lêkolîna wê ya li herêmên Sûrîyê yên di bin kontrola 
Birêvebirîya Xweser a bi serkêşîya PYDê de ne; lêkolîn li ser îdiayên binpêkirinên 
qanûna mafên mirovan û qanûna mirovhezîyê ya navneteweyî ye. 

Em daxwaz dikin ku hun herî dereng berî 30 Îlon 2015an bersîva van dîtîyan bidin. 
Em ê dîtîyên xwe di raporeke dema bê de biweşînin û hemû bersîvên ku Birêvebirî 
dikane berî bidawîkirina raporê bide Amnesty International, tê de bi cîh bikin. 

Amnesty International li ser bi darê zorê ji cîh û war kirin û rûxandina gundan û 
xanîyan li bakurê Sûrîyê, lêkolîn pêk anîye. Ji 27ê Tîrmehê heta 3ê Tebaxa 2015an, 
lêkolerên me çûn serdana çardeh gund û navçeyên li herêmê, bi kesên jicîhûwarkirî 
û yên din ku nakokîyê tesîr li wan kiriye re hevpeyvîn pêk anîn. Amnesty 
International her weha bi 20 kesên jicîhûwarkirî yên li başûrê Tirkîyê re jî di Tebaxa 
2015an de hevpeyvîn pêk anîn. Dîtîyên me yên pêşîn nîşan didin ku hêzên 
Yekîneyên Parastina Gel (YPG) û Asayîşê binpêkirinên giran ên qanûna mafên 
mirovan û qanûna mirovhezîyê ya navneteweyî pêk anîne. 

ÎDIAYA RÛXANDINA GUNDAN   
Amnesty International di destpêka Tebaxê de çû serdana gundê Husênîye yê li 
bejahîya Til Hamîs û dît ku ji nêzîkî 90 xanîyên gund tenê yek nehatibû rûxandin. 
Rûniştîyekî berê ji Amnesty International re got ku dema ku YPGê mala wî bi 
bûldozerekê rûxand, ew tê de bû. Her çi qas wan destûr dayê ku bireve jî, destûr 
nehat dayin ku hûrmûrên xwe derxe derve. Rûniştîyên din ên jicîhûwarkirî ji 
Amnesty International re got ku piştî ku YPGê kontrola gund xist destê xwe, ew 
vegerîyan Husênîyê û dîtin ku xanîyên wan ji binî ve hatine rûxandin. Wan hemûyan 
ji Amnesty International re got ku Birêveberîyê tezmînat an xanîyên alternatîv 
nedane wan û destûr ji wan re nayê dayin ku xanîyên xwe ji nuh ve ava bikin, 

Çalakvanên herêmî ji Amnesty International re got ku gundên din ên di bin kontrola 
Birêvebirîyê de jî bi heman awayî hatine rûxandin, gundên li başûrê Suluk ên wek 
Esaylem û Muşayirfa jî di nav de ne. Çalakvanekî got ku xanîyên li Akraşa û Safana, 
li bejahîya Til Hamîs jî di Tîrmeha 2015an de bi heman awayî hatine şewitandin. 
Rûniştîyekî ji gundê Esaylem, 35 kîlometre li başûrê Suluk, ji Amnesty International 
re got ku wî dît ku hêzên YPGê piştî ku di Hezîrana 2015an de kontrola gund xist 
bin destê xwe, 100 ji 103 xanîyên gund rûxandin. Wî îzeh kir ku bêyî hişyarîyeke ji 
berê de, hêzên YPGê ji rûniştîyan xwest ku ji bo ewlehîya xwe ji malên xwe derkevin, 
wan got ku mirov ê kanibin di nav sê rojan de vegerin malên xwe. Li şûna ku bihêle 
vegerin, YPGê malên wan rûxandin. Tu tezmînat an xanîyên alternatîv ji bo gundîyan 
nehatin dayin û nehiştin ku xanîyên xwe ji nuh ve ava bikin. 

 
ÎDIAYA BI DARÊ ZORÊ JICÎHÛWARKIRINA TEVAYA GUNDAN  
 

Amnesty International li ser jicîhûwarkirina bi darê zorê ya rûniştîyên heşt gund û navçeyên li 

herêmên di bin kontrola Birêvebirîyê de agahî da hev: navçeya Suluk, gundên li dora wê yên 

el Xebîn, Ranîn, Hemam e-Tirkmen, Mela Berho û Mexat, û gundên Abdî Koy û Til Fweyda li 

bejahîya Til Temer. Rûniştîyên gundên tesîrlêbûyî ji Amnesty International re got ku YPGê û 

di hin rewşan de Asayîşê ji wan û/an cîranên wan re got ku ji xanîyên xwe û gundên xwe 

derkevin. Ji wan re hat gotin ku ji bo ewlehîya xwe biçin, an jî ji ber ku bi endametî yan 

têkilîdarîya komên çekdar ên ne-dewlet hatine sûcdarkirin, ku koma ku ji xwe re dibêje 

Dewleta Îslamî (DÎ) jî di nav de ye. Agahîya ku Amnesty International daye hev bi xurtî nîşan 

dide ku sivîl ji van herêmên ku gef li ewlehîya wan tunebû, yan mecbûrîyeteke leşkerî tunebû, 

hatine derxistin. Hemû kesên tesîrlêbûyî got ku Birêvebirîyê hişyarîyeke têrkir, şêwirdarîyên ji 

dil û tezmînat an xanîyên alternatîv pêşkêş nekirine. Di hemû rewşan de, ji rûniştîyan re 

nehat gotin ku heke ew ê vegerin, kengî wê vegerin malên xwe. 

Di nav bûyerên jicîhûwarkirinên bi darê zorê yên ji alîyê Amnesty International ve 

dokumentkirî de ev hene:  

 Qedexekirina rûniştîyên Suluk ji bo vegera navçeya xwe, piştî ku YPGê di Hezîrana 
2015an de kontrol xist destê xwe; 

 Di Hezîran û dûre di Tîrmeha 2015an de zordayina li dor 1400 malbatên li gundê 
Tirkmen, Hemam el Tirkmen, û li dor 50 malbatên li gundê Ereb, Renîn, ê li başûrê 
Suluk, da ku ji gundên xwe derkevin;  

 Di Hezîrana 2015an de zordayina rûniştîyên gundê Mexat ê li başûrê Suluk, da ku ji 
gundên xwe derkevin; 

 Di Hezîran-Tebaxa 2015an de bi rêzdarî fermankirina rûniştîyên gundê Ereb ê el-Xebîn ê 
li başûrê Suluk, da ku ji herêmê derkevin;  

 Di Hezîrana 2015an de bi darê zorê jicîhûwarkirina li dor 500 malbatên li gundê Abdî 
Koya li bejahîya Til Temer ku bi piranî Ereb in;  

 Di Çileyê 2015an de ji rûniştîyên gundê Ereb, Til Fweydaya li bejahîya Til Temer re 
hatiye gotin ku tev li YPGê bibin, an ji Kurdistana Sûrîyê derkevin, wek encam 100 
malbat ji gund derketine; 

 Di Tîrmeha 2015an de bi darê zorê ji cîhûwarkirina li dor 800 gundîyên Tirkmen ji Mela 
Berho.  

 

ÎDIAYA RÛXANDINA XANÎYÊN ARMANCKIRÎ 
Amnesty International bi rûniştîyên bajarê sînorî Serê Kanîyê (Ras al-Ayn) û gundê Til Diyab 

re hevpeyvîn pêk anîn, ku gotin ku ew, lê ne tevaya cîranên wan, bi darê zorê ji cîhên wan 

hatine derxistin û ku hûrmûrên wan hatine rûxandin an desteserkirin.   

 Endamên malbateke jicîhûwarkirî yên ji gundê Til Diyaba nêzîkî Serê Kanîyê ku nuha li 
başûrê Tirkîyê ne, ji Amnesty International re got ku ji ber ku ji têkilîyên wan ên bi 
komên ne-dewlet ên li dijî hikûmeta Sûrîyê şik kirine, hêzên YPG û Asayîşê ji wan re 
gotine ku derkevin. Malbatê lê zêde kir ku piştî ku ew bi zorê hatin derxistin, du xanîyên 
wan hatin rûxandin. Amnesty International çû serdana her du xanîyên wêrankirî û 
çavdêrîya rûxandinê kir.  

 

 Endamên malbateke jicîhûwarkirî yên ji bajarê Serê Kanîyê, ku nuha li başûrê Tirkîyê ne, 
ji Amnesty International re got ku piştî ku ji bajêr derketine, YPGê mal û dikanên wan 
desteser kirine, ji ber ku endamekî malbatê di nav refên Artêşa Azad a Sûrîyê de li dijî 
YPGê şer kiriye, ji bergirîdanê tirsîyane.   

Heke Birêvebirîya we nêrînên xwe pêşkêş bike ku di dema van bûyeran de çi 
qewimîye, em ê sipasdar bin. Em her weha daxwaz dikin ku hun agahîya jêrîn 
pêşkêş bikin:  

 Navên gundên ku rûbirûyî bi darê zorê jicîhûwarkirinê yan rûxandinê bûne û hejmara 
mirovên tesîrlêbûyî; 

 Navên rayedarên ku bi darê zorê jicîhûwarkirina rûniştîyên gundan û rûxandina malên 
wan tesdîq kirine; 

 Armanc û meqseda li pişt van kiryaran; 
 Heke hebin, Birêvebirîyê çi gav avêtine ku hiqûqîbûna van kiryaran binirxîne; 
 Heke hebin, Birêvebirîyê çi lêpirsîn pêk anîne ku zirara li sivîlan bûyî ya wek encama van 

kiryaran binirxîne; 
 Tu rayedar an kesên din ji bo fermandayin an tevlêbûna bi darê zorê jicîhûwarkirin an bi 

qestî rûxandina milkên sivîlan berpirs hatine dîtin? Heke weha be, çend kes berpirs 
hatine dîtin û çi tedbîrên cezayî hatine pêkanîn; 

 Tu kesên tesîrlêbûyî ji bo bi qestî rûxandina milkên wan an bi darê zorê jicîhûwarkirina 
wan hatine tezmînkirin, heke weha be, çend kes; 

 Ji bo tu kesên tesîrlêbûyî tu xanîyên alternatîv hatine pêşkêşkirin, heke weha be çend; 
 Berî ku Birêvebirî biryarê bide ku takekesek an civakek dikane bi darê zorê were 

jicîhûwarkirin, çi pîvan (krîter) tên bikaranîn;   
 Di bicîhkirina fermaneke bi darê zorê jicîhûwarkirina nifûsekê de, di warê hişyarî, 

şêwirdarî û tezmînkirinê de, çi prosedur tên şopandin? 

 

Wek ku li jor hatiye gotin, Amnesty International ê sipasdar be ku bersîvê berî 30 
Îlon 2015an bistîne, ev yek ê bike ku em kanibin wê di nav weşanên xwe yên bê de 
bi cîh bikin. Heke ji we re ji alîyê me ve bêtir agahî yan zelalkirin pêwîst be, ji 
kerema xwe li gel hevala min a kar Diana Semaan, Kampanyavana Sûrîyê, bi email 
li Diana.Semaan@amnesty.org, an bi Telefonê li +44-752-272-0259 têkilî çêkin. 

Li gel rêz û silavan,  
 

 

Tirana Hassan  
Gerînendeya Bersîva Krîzê  
 
 
 
 
 

Her weha ji bo: 
 
Rêdûr Xelîl  
Berdevkê Yekîneyên Parastina Gel (YPG) 
 

mailto:Diana.Semaan@amnesty.org

Ciwan Îbrahîm 
Gerînendeyê Asayîşê  

‘CÎHEKÎ ME YÊ DIN TUNEBÛ KU EM 
BIÇÛNAYÊ’ 

BI DARÊ ZORÊ JICÎHÛWARKIRIN Û RÛXANDINÊN 
LIBAKURÊ SÛRÎYÊ 
 

Sîvîlên ku li herêmên bakurê Sûrîyê yên di bin kontrola de fakto ya Birêvebirîya 
Xweser a bi serkêşîya Partîya Yekîtîya Demokrat (PYD) de rûdinin, rûbirûyî 
xerabkarîyên girîng dibin, ku di nav wan de jicîhûwarkirina bi darê zorê û 
rûxandinên malan jî hene. Birêvebirîya Xweser ji bo wendahîyên sîvîlan tezmînat 
an xanîyên alternatîv nedane. Gelek sîvîlên ku xanî û milkên xwe wenda kirine, 
cîhekî wan tuneye ku biçinê. Hinek ji wan li başûrê Tirkîyê bûne penaber, ên din li 
Sûrîyê belav bûne, carna li xwendegehan, kampan an jî li cem mirovên xwe 
dimînin. 
 
Ev rapor bi zaneyî rûxandinên malên sîvîlan û bi darê zorê jicîhûwarkirina sîvîlan, 
û di hin rewşan de tevaya gundan, a ji alîyê Birêvebirîya Xweser, bi taybetî ji alîyê 
baskên wê yên polîs û leşkerî ve, bi pelik dike. Her çend Birêvebirîya Xweser îdia 
kiriye ku bi darê zorê jicîhûwarkirina sîvîlan ne keyfî bû, ji ber ku ji ber sedemên 
leşkerî yan ji bo ewlehî yan parastina rûniştîyên herêmê pêwîst bû, ev rapor hin 
rewşan bi pelik dike ku tê de hênceteke weha tunebûye. Amnesty International 
dihizire ku ev bûyerên jicîhûwarkirina bi darê zorê, rûxandin û desteserkirina 
milkên sîvîlan sûcên şer pêk tîne. 
 
Amnesty International bang li Birêvebirîya Xweser dike ku hemû kirinên weha yên 
xerabkar rawestîne, bihêle ku kesên jicîhûwarkirî vegrin malên xwe, zirarên wan 
tezmîn bike û bi cîh bike ku rayedarên berpirsên van xerabkarîyan hesab bidin. 
Amnesty International her weha bang dike ku hemû dewletên ku piştevanîya 
Birêvebirîya Xweser dikin, an di operasyonên xwe de bi wan re koordinasyonê 
dikin, wek ên ku di nav koalîsyona bi serkêşîya DYA de li Sûrîyê li dijî Dewleta 
Îslamî şer dikin, bi cîh bikin ku dayina alîkarîya leşkerî, koordînasyona leşkerî jî 
di nav de, ji bo binpêkirinên qanûna mirovhezîyê ya navneteweyî xerab nayên 
bikaranîn. 

